
ACTA DA SESIÓN ORDINARIA CELEBRADA POLO PLENO DESTE CONCELLO O TRINTA
E UN DE OUTUBRO DE 2019.

                                                                                                                                         NÚM. 2019/14

   

SRES/RAS ASISTENTES 

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira
D. José castro Agrelo

Dª. Clarisa Couto Castro
D. Amancio Lavandeira Suárez 

Dª. Laura Tasende Cancela 
D. Manuel Andrés Díaz Abeledo

D. Antonio Pensado Plágaro 
Dª Élida Veciño Velo

D. José Antonio Andrade Figueiras
D. José Manuel Pérez Abelenda

D. Abrahan Gerpe Muñiz
 

NON ASISTE
Marta Marín Gracia (interventora)

   SECRETARIA
Dª. Mª del Carmen Seoane Bouzas

No  salón  de  Plenos  da  Casa  Consistorial  de  Coristanco,

sendo as 20:00 horas do día 31 de outubro de 2019, baixo a

presidencia  do Sr.  Alcalde,  D.  Juan Carlos  García  Pose,  e

asistido pola secretaria da Corporación, Dª  Mª del Carmen

Seoane  Bouzas,  que  da  fe  do  acto,  reúnense  os  Srs.

Concelleiros  relacionados,  membros  todos  do  Pleno,  co

obxecto  de  realizar  nunha  primeira  convocatoria  a  sesión

ordinaria prevista para o día de hoxe, e de acordo co seguinte

orde do día.

ORDE DO DÍA

1.- RATIFICACIÓN DA INCLUSIÓN NA ORDE DO DÍA DA SEGUINTE PROPOSICIÓN DE
ALCALDÍA: SEGREGACIÓN E CAMBIO DE USO DE PARCELA EN A ROCHEIRA (EDAR).

2.- SEGREGACIÓN E CAMBIO DE USO DE PARCELA EN A ROCHEIRA (EDAR).

En virtude do sinalado no art. 91.3 do ROF o Sr. Alcalde anuncia que retida da orde do día os dous primeiros 
puntos.

3.- APROBACIÓN INICIAL DA MODIFICACIÓN DE CRÉDITOS 3-2019 DE SUPLEMENTO DE
CRÉDITOS EXPEDIENTE SC 2-2019.

No expediente  figura  unha dilixencia  do 25.10.2019 realizada pola  auxiliar  administrativo Mª Carmen
Martínez Muñiz que sinala literalmente:

“DILIXENCIA: Esténdoa eu para facer constar que as propostas de Alcaldía:

- “PROBACIÓN INICIAL MODIFICACIÓN CRÉDITOS 3-2019 DE SUPLEMNTO DE CRÉDITOS EXPDTE. SC 2-2019”

-  “MODIFICACIÓN  DA  ORDENANZA  FISCAL  Nº  3  REGULADORA DA TAXA POR  OUTORGAMENTO  DE  LICENZAS
URBANÍSTICAS”

Foron ditaminadas favorablemente pola Comisión Informativa de Facenda e Contas celebrada o 24 de outubro de 2019”.

Existe unha proposta de acordo do 21.10.2019 que literalmente sinala:

“PROPOSTA DE ACORDO

APROBACIÓN INICIAL MODIFICACIÓN CRÉDITOS 3-2019 DE SUPLEMENTO DE
CRÉDITOS EXPDTE. SC 2-2019
No ano 2008 dentro do Plan PCC 2008-2011 a Deputación Provincial de A Coruña concedeulle ao Concello de Coristanco unha
achega para a execución dunha obra de construción dunha Depuradora en San Paio por un importe de 257.029,95 euros.
Por  circunstancias  descoñecidas  por  esta  Alcaldía  a  obra  non  chegou a  licitarse  nin  adxudicarse  existindo  neste  intre  a
posibilidade de retomar o expediente e licitar a obra logo de ter falado coa Deputación Provincial.
A urxente necesidade actual de facer actuacións para a mellora do servizo de abastecemento de auga potable é evidente, e non
pode ofrecer ningunha dúbida a súa motivación logo de analizala situación do sistema con técnicos especializados na materia e
do  cal  derivou  un informe do  organismo Augas  de Galicia  no que  pon de  manifesto  o estado  actual  das  instalacións de
depuración e potabilización do Concello de Coristanco ao mesmo tempo que ofrece recomendacións e propostas de actuación.
O importe total do proxecto redactado aquel ano ascende a 285.588,84 euros dos que a Deputación achegaría 257.029,95 euros
e o Concello de Coristanco os 28.558,89 euros restantes.
Visto que neste intre non existe crédito suficiente no actual Orzamento do ano 2018 prorrogado para o 2019, faise necesario
instrumentar  unha modificación  de  créditos  para  acadar  o  maior  crédito  necesario  para  asumilo  compromiso  da  achega
municipal ao antedito proxecto.
Vistos os resultados positivos da liquidación do orzamento do ano 2018, que amosa un remanente líquido de tesourería de
5.207.403,12 euros e un superávit orzamentario por importe de 814.217,66 euros.
Visto o Informe preceptivo e non vinculante emitido pola Intervención Municipal o de outubro de 2019, en relación a normativa
de aplicación do superávit, a utilización  do Remanente Líquido de Tesourería e a tramitación dun expediente de aprobación de
Suplemento de Crédito, proponse ao Pleno do Concello a adopción do seguinte acordo:
Primeiro.-  Aprobar inicialmente a modificación de crédito núm. 3/2019 de concesión de Suplemento de Crédito (expte.  SC
2/2019) por importe de 28.558,89 euros, e na seguinte aplicación orzamentaria:

APLICACIÓN
GASTO

IMPORTE

2019.161.62300 28.558,89 €

TOTAL 28.558,89 €

O devandito Suplemento de Crédito finánciase integramente con cargo ao Remanente  líquido de tesourería para gastos xerais
resultante da liquidación do Orzamento do exercicio 2018.
Segundo.-  O  precitado  acordo  plenario  de  concesión  de  Suplemento  de  Crédito  está  suxeito  ás  mesmas  formalidades
procedimentais que a aprobación dos Orzamentos da entidade local, previstos polo artigo 169 do Real Decreto Lexislativo
2/2004, de 5 de marzo, Reguladora das Facendas Locais”.

Consta no expediente informe de intervención do 21.10.2019.

Consta dilixencia de secretaría, do 31.10.2019, común ao expediente de pleno, que literalmente sinala:
“DILIXENCIA SOBRE OS ASUNTOS DE PLENO ORDINARIO 31.10.2019.

Dilixencia que se estende para facer constar que, incorporada no día de hoxe das vacacións dende o 18 de outubro de 2019, e tendo en conta o
estado en que se me foi entregando a documentación durante a maña dos asuntos incluídos na orde do día do pleno, que non figuraba nalgúns

asuntos íntegra en Tedec, como é o caso da segregación, non existe tempo material para comprobar se todos os expedientes están completos,
declinando responsabilidades ao estar xa formado e convocado o pleno e sendo as mesmas competencia da persoa que desempeñou a secretaría en
acumulación  de funcións e que conformou a orde do día co Alcalde conforme ao establecido na lexislación”.

Non consta ditame da Comisión Informativa de Facenda.

O Sr. Alcalde manifesta que este asunto tamén propón a súa retirada e vai abrir un turno de palabra.

O voceiro de TeGa di que é unha mágoa que teñan que perder o tempo en expedientes de pleno que non van
completos. Recorda que o día anterior se lle negou o acceso ao expediente nese día, cando foi a consultalo a
secretaría, lle transmitiu ao Sr. Alcalde o acontecido o día anterior e lle insiste en que os expedientes deben
estar completos e en secretaría a disposición dos concelleiros dende a convocatoria do órgano colexiado de
que se trate, que  por lei teñen ese dereito. Lle di ao Sr. Alcalde que o día anterior apareceu documentación
espallada  noutros  arquivos,  que  non  estaba  na  carpeta  de  pleno,  e  quizais  alguén  lle  está  ocultando
información á hora de formar os expedientes, que tamén pode ser,  e nese caso debería tomar medidas.
Anuncia que pola súa banda non haberá problema, e así llo dixo dende o principio, ademais que a nova
ubicación do expediente tramitouse en parte estando el de Alcalde, e recorda que hai uns catro proxectos
diferentes, de datas distintas. Insiste en que se analice que está a pasar cos expedientes. Insiste que a última
hora da mañá lle dixo que non era de recibo levar eso a un pleno así, tal e como estaba o expediente, e, por
suposto,  debatelo e  aprobalo e  cando teña todo o expediente  formado cos  informes correspondentes  e
permisos necesarios convoque un pleno extraordinario, aínda que se son capaces de sacar eso adiante o
apoio de TeGa o terá.

O voceiro de ALVC expresa que o seu grupo está de acordo en que se saque e para iso ten que levar os
expedientes completos aos plenos e a documentación que lles está a remitir é moi sinxela e debe incorporar
un documento topográfico da superficie da parcela e un documento de Augas de Galicia.

Intervén o concelleiro do BNG para dicir que entre o tempo da Comisión informativa e ese día do pleno
tivo acceso a algunha información complementaria do expediente que lle permitiu ampliar  a visión do
mesmo.  Recorda  que  o  proxecto  estaba  incluído  no  plan  PCC  2008-2011  e  que  hai  unha  cantidade
significativa de cartos, pero ten serias dúbidas de apoiar o asunto por varios motivos. Por un lado, de que o
expediente sexa urxente. Por outro lado, nada se contempla no proxecto de que núcleos de poboación serían
os que estarían verquindo, o modelo de  depuradora non parece o mais idóneo e cre que hai unha confusión
entre o plano de segregación e o estudo topográfico. Recalca que o máis preocupante é que a ubicación é a
mais nefasta que un poderíase imaxinar, como se pode entender do informe do aparellador municipal, Sr.
Soengas Gómez, é a ubicación ao lado da piscina ou piscinas, e a ninguén con dous dedos de fronte se lle
ocorrería construír alí eso,  xa que no verán, cando estean os rapaces aquelo estará infectado de mosquitos e
dará olor desagradable. Pide que se volve a pleno o asunto, xa ao marxe de salvar dificultades tipo informe
xurídico, etc., se estude se ese é o sitio idóneo.

O concelleiro do PSOE manifesta que é unha pena que se estea debatendo a esas  alturas un proxecto de fai
oito anos e di que quere facerlle unhas preguntas ao Alcalde, se consultou na Deputación se ese proxecto
era válido no día de hoxe, porque entende que os custos variarían e se non están acordes os custos non se
pode licitar.  Anuncia que el  votaría a favor sempre que se consensúe iso e que se poida facer,  porque
considera que é unha obra necesaria, sobre todo para os veciños de San Paio.

Toma a palabra o concelleiro de CSD para dicir que coincide un pouco con PSOE e BNG: “a verdade é que
dez anos despois que creo que este proxecto era casi do 2009, 2010, estar debatindo se o emprazamento é
bo é malo, eh, fala moi mal dos que estuvemos antes, non, porque a verdad é que nunca debatimos eso,
nunca chegamos a esa conclusión. A verdad que agradezo a idea do Bloque, pero tamén visualizo unha
cousa  estamos  650  veciños  vertendo  directamente  ao  río,  eso  tamén  ten  que  ser  tóxico,  eso  tamén

contamina, eso tamén é nefasto, entonces, ¿que é menos nefasto? Creo que eso sería o que tewríamos que
valorar,  de  todas  formas,  eh,  retirouse  o  expediente,  entonces,  eh,  nos  plenos  sucesivos  veremos  que
información temos para poder aportar, eh, mais, mais documentación”.

O Sr. Alcalde aclara que el colleu o expediente tal e como estaba e se retomou como figuraba inicialmente
aprobado por Deputación no ámbito económico, e que había dous informes técnicos e un informe xurídico,
que poderíase discutir se debe ser o último que debería existir ou non. O que se pretende escoitar deles é
que hai seis núcleos que crean puntos de verquido polo que os veciños de Coristanco pagan multas e os que
estiveron gobernando saben de que está falando. Di que el tratou de alterar o menos posible algo que os que
gobernaron decidiron que era o mellor e di que lle da a razón a José Antonio, xa que quizais emprazar ese
proxecto a 15 metros da piscina non é o mellor sitio, e se se retoma haberá que buscar outra ubicación e
eliminar puntos de verquido que están vixentes en Coristanco e darlle servizo aos veciños. Visto como
pensan os grupos a proposta era deixalo sen efecto e facer un plantexamento noutro senso.

O voceiro  de  Tega  intervén  de  novo para  matizar  que  se  se  cambia  de  sitio  aínda  se  retrasa  máis  o
expediente e se ubicou alí porque era onde o Concello tiña terreos e noutra parte non dispón de terreos,
salvo que algún veciño quera doar un terreo e ubicarse alí. Di que deberíase facilitar o proxecto á xente para
que se consulte e que unha vez lido o proxecto completo poda falar ou non de erros. Recorda que na parte
de abaixo Augas de Galicia xa non autorizaba e antes de manifestar cousas que se vexa porque se elixe ese
sitio e por que ese proxecto debe levarse a cabo. Conclúe a súa intervención dicindo que, efectivamente, se
non se manteñen as depuradoras contaminan, como sucedeu noutras e que se escolleu esa ubicación porque
non se dispoñía de terreos noutro sitio, e hai agora mesmo catro depuradoras que por falta de mantemento,
baleirar un depósito, se están pagando multas e apunto de perder o diñeiro. Di que calquera depuradora se
non se mantén van as augas ao río.

O voceiro de ALVC di que convoca en nome do seu grupo a todos os grupos para entre todos buscar unha
solución e no menor tempo posible intentar resolver ese expediente.

O concelleiro do BNG di que el de nacemento non detecta os cheiros, pero, por sentido común, a ubicación
chamoulle a atención, ademais nunca viu unha depuradora tapada por enriba, xa que os olores sairán por
outro sitio. Expresa que non coñece os proxectos porque o propio Alcalde o outro día recoñeceu que non se
atopaban no Concello. Di que é certo que no pais en que están buscar terreos privados para ese tipo de
ubicacións é moi problemático e obter os terreos para unha administración a prezo de mercado é difícil.
Recorda que o maior núcleo de poboación en San Paio está do lado de arriba e non do de abaixo, pero se lle
convencen de que non vai a haber insectos nin olores, el non é técnico nin mais papista que ninguén.

O voceiro de TeGa di que o diñeiro da Deputación ten que estar, que é o único que se está a aprobar, non
entende por que se retira.

O Sr. Alcalde di que non ten sentido seguir con unha modificación de crédito se nos vamos a replantexar o
proxecto.

Continúa o voceiro de TeGa dicindo que non ten que ver a ubicación do proxecto coa reserva do crédito.

Insiste o Sr. Alcalde que en aras de iniciar o expediente que se inicie de cero, que a el lle valía calquera
proxecto e que daba por bo o proxecto tal e como estaba concebido dende o inicio por Antonio Pensado e
despois TeGa o cambiou, a el lle valía calquera, e se van a reformular esa actuación empezan de cero tendo
en conta todos os criterios  e probablemente con outro expediente, segundo lle trasladaron de deputación,
que  ese  expediente  tiña  unha vixencia  e  a  perde,  polo que non ten sentido que o pleno aprobe  unha
modificación de créditos, se non sabe onde vai a estar ubicado non ten sentido.

O  voceiro  de  TeGa  insiste  que  entón  está  a  falar  dun  proxecto  que  nin  tan  sequera  exista  e  con
independencia  do  proxecto  teñen  que  xerar  un  expediente  de  crédito  polo  importe  dos  28.000  €,
independentemente do importe polo que saia o proxecto e, tendo en conta que diso xa se falou na Comisión
Informativa e a interventora dixo que non pasaba nada por ter reservado ese diñeiro, non entende por que o
retira, cando ese diñeiro xa tiña que aparecer en todos os orzamentos dende o primeiro momento.

O Sr. Alcalde considera que xa está debatido o asunto e somete a votación o retirar o asunto da orde do día,
obténdose o seguinte resultado:

- Votos a favor: 6 (5 PP e 1 CSD).
- Abstencións: 4 (2 ALVC, 1 BNG e 1 PSOE).
- En contra: 3 (TeGa).

Quedando retirado o asunto da orde do día.

4.-  MODIFICACIÓN  DA  ORDENANZA  FISCAL  NÚM.  3  REGULADORA  DA  TAXA  POR
OUTORGAMENTO DE LICENZAS URBANÍSTICAS.

A secretaria advirte que no expediente non figura ditame da Comisión Informativa e figura unha dilixencia
do 25.10.2019 realizada pola auxiliar administrativo Mª Carmen Martínez Muñiz, que non era a secretaria
en acumulación, que sinala literalmente:

“DILIXENCIA: Esténdoa eu para facer constar que as propostas de Alcaldía:

- “PROBACIÓN INICIAL MODIFICACIÓN CRÉDITOS 3-2019 DE SUPLEMNTO DE CRÉDITOS EXPDTE. SC 2-2019”

-  “MODIFICACIÓN  DA  ORDENANZA  FISCAL  Nº  3  REGULADORA DA TAXA POR  OUTORGAMENTO  DE  LICENZAS
URBANÍSTICAS”

Foron ditaminadas favorablemente pola Comisión Informativa de Facenda e Contas celebrada o 24 de outubro de 2019”.

Continúa dicindo que hai unha proposta de alcaldía do 21.10.2019 e outra do 28.10.2019 e pide que lle
constaten cal é a que se aprobou na Comisión Informativa, xa que ela non estivo de secretaria na Comisión
Informativa, a continuación da lectura á do 28.10.2019.

A proposta de alcaldía do 21.10.2019, que figura é a seguinte:

“PROPOSTA DE ACORDO
PROPOSTA: MODIFICACIÓN DA ORDENANZA FISCAL Nº 3  REGULADORA DA TAXA POR OUTORGAMENTO DE

LICENZAS URBANISTICAS

Polo  Pleno  extraordinario  que  tivo  lugar  o  dez  de  novembro  do  ano  2003  aprobouse  provisionalmente  o  proxecto  de
modificación da Ordenanza fiscal número 3,  reguladora da Taxa polo outorgamento de licencias urbanísticas, a través do que
se lle daba unha nova redacción aos artigos 2 e 6 da anterior ordenanza fiscal. 

Con data 15 de novembro de 2003 tivo lugar a publicación no Boletín Oficial da Provincia número 263 do acordo de aprobación
provisional da antedita modificación.

Unha vez rematado o prazo legalmente establecido e, ao non presentarse alegacións fronte ao mesmo, o citado acordo de
aprobación inicial resultou aprobado definitivamente, publicándose integramente no BOP número 291 de 20 de decembro de
2003.

No texto definitivo pode lerse o seguinte: &#8220; a redacción definitiva foi aprobada polo Pleno da Corporación en sesión

celebrada o 10 de novembro de 2003&#8221; o cal resulta incorrecto en tanto que na sesión de 10 de novembro de 2003
aprobouse  provisionalmente  a  modificación  e  a  aprobación  definitiva  non  tivo  lugar  ate  o  20  de  decembro  de  2003  ao
considerarse definitivamente aprobado o acordo inicial xa que non se presentaron alegacións nin reclamacións ao mesmo.

Por outra banda obsérvanse erros na redacción do texto publicado definitivamente ao variar e introducir novos artigos 2 e 6 na
redacción da ordenanza vixente nese momento, resultando en consecuencia erros de transcrición tanto na numeración como na
propia  redacción  do  texto  por  non  adecuar a numeración ao contido dos distintos  artigos.  Así  por  exemplo  non  aparece
redactado o artigo correspondente á definición da Base Impoñible ou no artigo 5 remítese ao artigo anterior para obter a cota
tributaria resultando de imposible aplicación.

A vista de todo o anterior  e  ca finalidade de evitar  inseguridades xurídicas aos cidadáns á hora de verificar os  tributos
aplicados proponse en primeiro lugar unha correcta redacción dos artigos da Ordenanza Fiscal número 3 reguladora da taxa
por licencias urbanísticas, sen que en ningún caso esta primeira modificación supoña unha alteración do seu contido mais aló
de adecualos a unha correcta numeración e concordancia entre eles.

En segundo lugar,  e dadas as modificacións normativas tidas nos últimos anos que afectan á redacción e denominación da
presente Ordenanza proponse ao Pleno da Corporación, por unha banda o cambio das referencias normativas polas vixentes
actualmente , e pola outra un cambio de denominación da propia Ordenanza, xa que ao definirse como Taxa por Licencias
Urbanísticas podería facer pensar que non inclúe o resto das construcións, instalacións e obras que, non sendo preceptiva a
propia Licencia Urbanística, si precisa desa actividade administrativa tendente a verificar que os actos de edificación e uso do
solo axústanse á normativa urbanística e de edificación e policía vixentes, axustándose ao mesmo tempo aos Plans Urbanísticos
vixentes.

Por todo o que,  esta Alcaldía propón ao Pleno da Corporación o cambio de denominación da Ordenanza Fiscal número 3
definida ate o de agora como &#8220;reguladora da Taxa por Licencias Urbanísticas&#8221;  para pasar a denominala como
&#8220;Ordenanza  fiscal  número  3  reguladora  da  Taxa  polo  outorgamento  de  licencias  urbanísticas  e  outros  servicios
urbanísticos&#8221;.

En terceiro lugar, é opinión desta Alcaldía que o xeito actual de calcular a cota tributaria da taxa non se axusta á realidade do
feito impoñible gravado.

Neste  intre  establécese unha cota tributaria resultante  da aplicación dunhas porcentaxes sobre o custe real  e  efectivo das
construcións, instalacións e obras ou o valor que teñan os terreos no Imposto sobre Bens Inmobles ou a superficie dos carteis de
propaganda.

Así a taxa calculada pode ser correcta para liquidar o imposto sobre construcións,  instalacións e obras pois neste caso o
imposto o que grava é o custe real do efectuado, e o feito impoñible o constitúe a realización de construcións e obras onde o seu
volume ou importe si pode ser determinante.

Maila diso no caso da Taxa que nos ocupa o seu feito impoñible defínese de xeito xeral como a actividade municipal, técnica e
administrativa tendente a verificar se os actos de edificación e uso do solo se axustan ás normas urbanísticas, de edificación e
policía previstas na Lei do Solo.

Así  as  cousas,  esta Alcaldía entende que sería mais  correcto vincular o importe  da taxa non en exclusiva ao importe  da
construción ou da obra senón mais ben ao custe de carácter administrativo que supón desde o punto de vista do gasto do persoal
que  intervén  na  prestación  do  servicio  dirixido  ao  particular  propietario  dos  inmobles  onde  se  realicen  as  construcións,
instalacións e obras. 

Deste xeito, proponse a eliminación dos actuais artigos 5 e 6 da actual Ordenanza fiscal  número 3 reguladora da Taxa por
Licencias Urbanísticas e incorporar un novo artigo 5 denominado TARIFA, cuxo contido sería o seguinte:

Artigo 5.- Tarifa

A taxa esixirase aplicando as seguintes cotas tributarias:
A) Tramitación de expedientes de obras maiores:

- Se o PEM a efectos do ICIO é superior a 500.000 euros: 194,49 euros.

- Se o PEM a efectos do ICIO é entre 300.000 e 500.000 euros: 176,22 euros.

- Se o PEM a efectos do ICIO é entre 180.000 e 300.000 euros: 159,94 euros.

- Se o PEM a efectos do ICIO é inferior a 180.000 euros: 143,67euros.

B) Tramitación expedientes obras menores, colocación carteis, rótulos, valados publicitarios e similares: 72,66 euros.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

C) Tramitación de licencias de primeira ocupación ou utilización de edificacións nas que resulten mais dunha vivenda ou local
de utilización separada (por cada vivenda ou local resultante da liquidación): 80,79 euros.

D) Tramitación de licencias de primeira ocupación ou utilización de vivendas ou edificacións unifamiliares nas que a edificación
non sexa susceptible de uso divisible: 97,07 euros.

E) Tramitación de licencias de primeira ocupación ou utilización de naves industriais (por cada unha das resultantes): 148,84
euros. 

F)  Tramitación de expedientes de reposición á legalidade nos que non sexa posible a legalización,  conducindo á orde de
execución da demolición da obra executada, se a obra deberá ter a consideración de obra maior: 151,81 euros.

G) Tramitación de expedientes  de reposición á legalidade nos que non sexa posible a legalización,  conducindo á orde de
execución da demolición da obra executada, se a obra deberá ter a consideración de obra menor: 80,79 euros.

Por todo canto antecede, esta Alcaldía propón ao Pleno da Corporación: 

PRIMEIRO.- A aprobación provisional, se procede, da modificación do Título e dos artigos 1, 2, 5, 6, 8, 9 e 10 da Ordenanza
Fiscal número 3 reguladora da Taxa por Licencias Urbanísticas, cuxo contido quedaría do xeito seguinte:

“ORDENANZA  FISCAL  Nº  3  REGULADORA  DA TAXA  POLO  OUTORGAMENTO  DE  LICENCIAS  URBANÍSTICAS  E
OUTROS SERVIZOS URBANISTICOS 

Artigo 1.- Fundamento e natureza

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, de 2 de abril,
reguladora das Bases de Réxime Local, e de conformidade co disposto nos artigos 15 a 19 do Real Decreto lexislativo 2/2004, de
5 de marzo, polo que se aproba o Texto Refundido da Lei Reguladora das Facendas locais (TRLRFL), reguladora das Facendas
Locais, este Concello establece a Taxa por licencias urbanísticas , que se rexirá pola presente Ordenanza Fiscal, cuias normas
atenden ó prevenido nos artigos 20 a 27 e 57 do citado Texto Refundido. 

Artigo 2.- Feito Impoñible 

1.- Constitúe o feito impoñible desta taxa a actividade municipal, técnica e administrativa, tendente a verificar se os actos de
edificación e uso do solo aos que se refiren a Lei 2/2016, de 20 de febreiro de solo de Galicia, e o Decreto 143/2016, de 22 de
setembro,  polo que se aproba o regulamento da antedita Lei, e que se realicen no termo municipal, se axustan ás normas
urbanísticas, de edificación e policía previstas na citada Lei do Solo.

2.- Non estará suxeitas a esta taxa as obras de mero ornato, conservación e reparación que se realicen no interior das vivendas.

Artigo 3.- Suxeito pasivo

1.- Son suxeitos pasivos contribuíntes as persoas físicas e xurídicas e as entidades a que se refire o artigo 33 da Lei Xeral
Tributaria, que sexan propietarios dos inmobles nos que se realicen as construcións, instalacións ou se executen as obras.

2.- En todo caso, terán a condición de substitutos do contribuínte os construtores e os contratistas das obras.

Artigo 4.- Responsables

1.- Responderán solidariamente das obrigas tributarias do suxeito pasivo as persoas físicas e xurídicas ás que se refiren os
artigos 38.1 e 39 da Lei Xeral Tributaria.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

2.- Serán responsables subsidiarios os Administradores das sociedades e os síndicos, interventores ou liquidadores de quebras,
concursos, sociedades e entidades en xeral, nos supostos e co alcance que sinala o artigo 40 da Lei Xeral Tributaria.

Artigo 5.- Tarifa

A taxa esixirase aplicando as seguintes cotas tributarias:

A)    Tramitación de expedientes de obras maiores:

-          Se o PEM a efectos do ICIO é superior a 500.000 euros: 194,49 euros.

-          Se o PEM a efectos do ICIO é entre 300.000 e 500.000 euros: 176,22 euros.

-          Se o PEM a efectos do ICIO é entre 180.000 e 300.000 euros: 159,94 euros.

-          Se o PEM a efectos do ICIO é inferior a 180.000 euros: 143,67euros.

B)    Tramitación expedientes obras menores, colocación carteis, rótulos, valados publicitarios e similares: 72,66 euros.

C)    Tramitación de licencias de primeira ocupación ou utilización de edificacións nas que resulten mais dunha vivenda ou local
de utilización separada (por cada vivenda ou local resultante da liquidación): 80,79 euros.

D)    Tramitación de licencias de primeira ocupación ou utilización de vivendas ou edificacións unifamiliares  nas que a
edificación non sexa susceptible de uso divisible: 97,07 euros.

E)     Tramitación de licencias de primeira ocupación ou utilización de naves industriais (por cada unha das resultantes): 148,84
euros. 

F)     Tramitación de expedientes de reposición á legalidade nos que non sexa posible a legalización, conducindo á orde de
execución da demolición da obra executada, se a obra deberá ter a consideración de obra maior: 151,81 euros.

G)   Tramitación de expedientes de reposición á legalidade nos que non sexa posible a legalización, conducindo á orde de
execución da demolición da obra executada, se a obra deberá ter a consideración de obra menor: 80,79 euros.

Artigo 6.- Beneficios fiscais.

Non serán aplicables outros beneficios fiscais máis cós expresamente previstos nas normas con rango de lei ou os derivados da
aplicación dos tratados internacionais. 

Artigo 7.- Devengo

1. Devéngase a taxa e nace a obriga de contribuír cando se inicie a prestación do servizo ou a actividade municipal que
constitúe  o seu  feito  impoñible.  A estes  efectos,  entenderase iniciada  dita  prestación  do  servizo  ou actividade  na data  de
presentación da oportuna solicitude da licenza urbanística, se efectúe a comunicación previa ou de prestación do servizo ou
actividade ou no seu caso cando a Administración actúe de oficio.

2. Cando as obras ou outras actuacións se inicien ou executen sen obter a oportuna licenza, ou sen presentar a correspondente

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

comunicación previa, a taxa se devengará cando se inicie efectivamente a prestación do servizo ou a actividade administrativa
conducente a determinar se a obra ou actuación en cuestión é ou non autorizable ou conforme ao ordenamento xurídico.

3. Cando as obras se inicien ou executen en virtude dunha orde de execución municipal, a taxa se devengará cando se inicie
efectivamente a prestación do servizo ou actividade municipal de oficio ou a instancia de terceiro interesado.

4. A obriga de contribuír, unha vez dada,  non se verá afectada de ningún xeito pola concesión da licenza condicionada á
modificación do proxecto presentado.

Artigo 8.- Declaración

1.-  As  persoas  interesadas  na  obtención  dunha  licencia  de  obra  presentarán  previamente  no  Rexistro  Xeral,  a  oportuna
solicitude, acompañando certificado visado polo Colexio Oficial respectivo, con especificación da natureza da obra e o lugar de
emprazamento, na que fará constar o importe estimado da obra, medicións e destino do edificio.

2.- Cando se trate de licencia para aqueles actos nos que non sexa esixible a formulación de proxecto suscrito por Técnico
competente, á solicitude acompañarase un presuposto das obras a realizar, así como unha descripción detallada da superficie
afectada, número de departamentos, materiais a emplear e en xeral das características da obra ou acto cuios datos permitan
comprobar o custo de aqueles.

3.- Se despois de formulada a solicitude de licencia se modificase ou ampliase o proxecto deberá poñerse en coñecemento da
Administración Municipal, acompañando o novo presuposto ou o reformado e, no seu caso, planos e memorias da modificación
ou ampliación.

Artigo 9º.- Depósito previo e autoliquidación

1. Sen prexuízo do establecido no artigo anterior e a teor da facultade que confire o artigo 26 do Real decreto lexislativo 2/2004,
esixirase o depósito previo do importe da taxa regulada nesta ordenanza, e para este fin o solicitante da licenza procederá a
liquidar o seu importe e ingresar a cantidade resultante. O depósito será aplicado á satisfacción da cota tributaria no momento
de outorgarse a licenza, e efectuarase a correspondente liquidación provisional, con reintegro do seu importe ao interesado se
por causas non imputables a el non chegase a prestarse o servizo.

Se da liquidación practicada resultase unha cota superior ou inferior ao depósito constituído, procederase a requirir o ingreso
da diferenza antes de expedir a licenza, no primeiro caso, e á devolución do exceso, no segundo. Xuntamente co depósito previo
ingresarase o importe estimado dos anuncios que sexa necesario publicar e outros gastos análogos que sexan por conta do
interesado.

2. Nos supostos de presentación de comunicación previa os obrigados tributarios virán obrigados a presentar ante o Concello
autoliquidación segundo o modelo determinado pola Administración municipal e simultaneamente procederá a ingresar na
Tesourería Municipal a cota que resulte. No referido o documento o declarante fará constar todos os elementos da relación
tributaria que sexan necesarios para efectuar a liquidación e realizará a mesma.

3. Quedan excluídas da obriga de constituír depósito previo e no seu caso presentar autoliquidación, aquelas entidades públicas
que, en virtude de lei, están exceptuadas da presentación de fianzas ou depósitos. Este beneficio non supoñerá a exención do
tributo, que deberá ser aboado como requisito previo ao despacho da licenza.

Artigo 10.- Normas de xestión.

1.- Previamente ao outorgamento da licenza efectuarase a liquidación provisional dos dereitos ou taxas que procedesen. As
liquidacións  así  efectuadas  terán  carácter  provisional  ata  que,  unha  vez  rematadas  as  obras,  sexa  comprobado  pola
Administración Municipal o efectivamente realizado, requiríndolles para iso aos interesados as correspondentes certificacións
de obras e  demais  elementos ou datos que se  consideren oportunos.  Á vista do resultado  da comprobación efectuarase a
liquidación definitiva.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

2. Nos casos en que as obras se realicen previa presentación de comunicación previa o Servizo de Urbanismo comunicará ós
servizos de Recadación os supostos nos que a autoliquidación inicial non alcanza a totalidade da cota, procedéndose por parte
de Concello a aprobar a liquidación complementaria que corresponda.

3.  Ós  Servizos  Económicos  e  Recadación  remitiráselle  unha copia  dos  actos  de  presentación  de  comunicación  previa  ou
declaración responsable así como de concesión da licenza, co fin de que se comprobe o estrito cumprimento das previsións
consignadas neles en canto teña transcendencia de carácter fiscal. Todos os expedientes que se tramiten,  de oficio ou por
instancia de parte, e que supoñan a revisión ou revogación das liquidacións efectuadas ou a devolución de ingresos, serán
informados polos Servizos Ecónomicos, Recadación e fiscalizadas pola Intervención.

4. As licenzas e comunicacións previas, e as cartas de pagamento ou fotocopias compulsadas dunhas e outras figurarán no lugar
das obras mentres duren estas, para poder ser exhibidas por requirimento dos axentes da Autoridade Municipal.

Artigo 11.- Infraccións e sancións

En todo o relativo á calificación de infraccións tributarias, así como das sancións que ás mesmas corresponda en cada caso,
estarase ó disposto nos artigos 178 e seguintes da Lei Xeral Tributaria.

Disposición final

A presente Ordenanza Fiscal, cuxa redacción definitiva foi aprobada polo Pleno da Corporación en sesión celebrada o 10 de
novembro de 2003, e elevada a definitiva de forma automática pola falla de presentación de alegacións á mesma, entrou en
vigor o mesmo día da súa publicación no Boletín Oficial da Provincia e foi de aplicación a partir do 1 de xaneiro de 2004.

A modificación do Título e dos artigos 1, 2, 5, 6, 9, e 10 foi aprobada inicialmente polo Pleno de data , e entrará en vigor o día
da súa publicación definitiva no Boletín Oficial da Provincia, permanecendo en vigor ate a súa modificación ou derrogación
expresa.”

SEGUNDO.- De conformidade co disposto no artigo 17 do Texto Refundido da Lei Reguladora das Facendas Locais o presente
acordo provisional publicarase no Boletín Oficial da Provincia, e exporase ao público durante o prazo de trinta días, durante os
cales os interesados poderán examinalo expediente e presentar as alegacións que consideren oportunas.

De non presentarse alegacións no prazo citado entenderase aprobado definitivamente o acordo provisional sen necesidade de
novo acordo plenario, en caso contrario o pleno resolverá as reclamacións efectuadas.

Entrará en vigor o día da súa publicación definitiva no BOP”.

A proposta de alcaldía do 28.10.2019 é a seguinte:

“PROPOSTA DE ACORDO PROPOSTA: MODIFICACIÓN DA ORDENANZA FISCAL Nº 3  REGULADORA DA TAXA POR
OUTORGAMENTO DE LICENZAS URBANISTICAS

Polo  Pleno  extraordinario  que  tivo  lugar  o  dez  de  novembro  do  ano  2003  aprobouse  provisionalmente  o  proxecto  de
modificación da Ordenanza fiscal número 3,  reguladora da Taxa polo outorgamento de licencias urbanísticas, a través do que
se lle daba unha nova redacción aos artigos 2 e 6 da anterior ordenanza fiscal. 

Con data 15 de novembro de 2003 tivo lugar a publicación no Boletín Oficial da Provincia número 263 do acordo de aprobación
provisional da antedita modificación.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

Unha vez rematado o prazo legalmente establecido e, ao non presentarse alegacións fronte ao mesmo, o citado acordo de
aprobación inicial resultou aprobado definitivamente, publicándose integramente no BOP número 291 de 20 de decembro de
2003.

No texto definitivo pode lerse o seguinte: “ a redacción definitiva foi aprobada polo Pleno da Corporación en sesión celebrada o
10  de  novembro  de  2003”  o  cal  resulta  incorrecto  en  tanto  que  na  sesión  de  10  de  novembro  de  2003  aprobouse
provisionalmente  a modificación e  a aprobación definitiva non tivo lugar ate  o 20 de decembro  de 2003 ao considerarse
definitivamente aprobado o acordo inicial xa que non se presentaron alegacións nin reclamacións ao mesmo.

Por outra banda obsérvanse erros na redacción do texto publicado definitivamente ao variar e introducir novos artigos 2 e 6 na
redacción da ordenanza vixente nese momento, resultando en consecuencia erros de transcrición tanto na numeración como na
propia  redacción  do  texto  por  non  adecuar a numeración ao contido dos distintos  artigos.  Así  por  exemplo  non  aparece
redactado o artigo correspondente á definición da Base Impoñible ou no artigo 5 remítese ao artigo anterior para obter a cota
tributaria resultando de imposible aplicación.

A vista de todo o anterior  e  ca finalidade de evitar  inseguridades xurídicas aos cidadáns á hora de verificar os  tributos
aplicados proponse en primeiro lugar unha correcta redacción dos artigos da Ordenanza Fiscal número 3 reguladora da taxa
por licencias urbanísticas, sen que en ningún caso esta primeira modificación supoña unha alteración do seu contido mais aló
de adecualos a unha correcta numeración e concordancia entre eles.

En segundo lugar,  e dadas as modificacións normativas tidas nos últimos anos que afectan á redacción e denominación da
presente Ordenanza proponse ao Pleno da Corporación, por unha banda o cambio das referencias normativas polas vixentes
actualmente , e pola outra un cambio de denominación da propia Ordenanza, xa que ao definirse como Taxa por Licencias
Urbanísticas podería facer pensar que non inclúe o resto das construcións, instalacións e obras que, non sendo preceptiva a
propia Licencia Urbanística, si precisa desa actividade administrativa tendente a verificar que os actos de edificación e uso do
solo axústanse á normativa urbanística e de edificación e policía vixentes, axustándose ao mesmo tempo aos Plans Urbanísticos
vixentes.

Por todo o que,  esta Alcaldía propón ao Pleno da Corporación o cambio de denominación da Ordenanza Fiscal número 3
definida ate o de agora como “reguladora da Taxa por Licencias Urbanísticas”  para pasar a denominala como “Ordenanza
fiscal número 3 reguladora da Taxa polo outorgamento de licencias urbanísticas e outros servicios urbanísticos”.

En terceiro lugar, é opinión desta Alcaldía que o xeito actual de calcular a cota tributaria da taxa non se axusta á realidade do
feito impoñible gravado.

Neste  intre  establécese unha cota tributaria resultante  da aplicación dunhas porcentaxes sobre o custe real  e  efectivo das
construcións, instalacións e obras ou o valor que teñan os terreos no Imposto sobre Bens Inmobles ou a superficie dos carteis de
propaganda.

Así a taxa calculada pode ser correcta para liquidar o imposto sobre construcións,  instalacións e obras pois neste caso o
imposto o que grava é o custe real do efectuado, e o feito impoñible o constitúe a realización de construcións e obras onde o seu
volume ou importe si pode ser determinante.

Maila diso no caso da Taxa que nos ocupa o seu feito impoñible defínese de xeito xeral como a actividade municipal, técnica e
administrativa tendente a verificar se os actos de edificación e uso do solo se axustan ás normas urbanísticas, de edificación e
policía previstas na Lei do Solo.

Así  as  cousas,  esta Alcaldía entende que sería mais  correcto vincular o importe  da taxa non en exclusiva ao importe  da
construción ou da obra senón mais ben ao custe de carácter administrativo que supón desde o punto de vista do gasto do persoal
que  intervén  na  prestación  do  servicio  dirixido  ao  particular  propietario  dos  inmobles  onde  se  realicen  as  construcións,
instalacións e obras. 

Deste xeito, proponse a eliminación dos actuais artigos 5 e 6 da actual Ordenanza fiscal  número 3 reguladora da Taxa por
Licencias Urbanísticas e incorporar un novo artigo 5 denominado TARIFA, cuxo contido sería o seguinte:

“ARTIGO 5. TARIFA.

A taxa esixirase aplicando as seguintes cotas tributarias:

A) Tramitación de expedientes de obras maiores:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

- Se o PEM a efectos do ICIO é superior a 500.000 euros: 194,49 euros.
- Se o PEM a efectos do ICIO é entre 300.000 e 500.000 euros: 176,22 euros.
- Se o PEM a efectos do ICIO é entre 180.000 e 300.000 euros: 159,94 euros.
- Se o PEM a efectos do ICIO é inferior a 180.000 euros: 143,67euros.

B) Tramitación expedientes obras menores, colocación carteis, rótulos, valados publicitarios e similares: 72,66 euros.

C) Tramitación de licencias de primeira ocupación ou utilización de edificacións nas que resulten mais dunha vivenda ou
local de utilización separada (por cada vivenda ou local resultante da liquidación): 80,79 euros.

D) Tramitación de licencias de primeira ocupación ou utilización de vivendas ou edificacións unifamiliares nas que a
edificación non sexa susceptible de uso divisible: 97,07 euros.

E) Tramitación de licencias de primeira ocupación ou utilización de naves industriais (por cada unha das resultantes):
148,84 euros. 

F) Tramitación de expedientes de reposición á legalidade nos que non sexa posible a legalización, conducindo á orde de
execución da demolición da obra executada, se a obra deberá ter a consideración de obra maior: 151,81 euros.

G) Tramitación de expedientes de reposición á legalidade nos que non sexa posible a legalización, conducindo á orde de
execución da demolición da obra executada, se a obra deberá ter a consideración de obra menor: 80,79 euros.”

Por todo canto antecede, esta Alcaldía propón ao Pleno da Corporación: 

PRIMEIRO.- A aprobación provisional, se procede, da modificación do Título e dos artigos 1, 2, 5, 6, 8, 9 e 10 da Ordenanza
Fiscal número 3 reguladora da Taxa por Licencias Urbanísticas, cuxo contido quedaría do xeito seguinte:

“  ORDENANZA FISCAL Nº 3 REGULADORA DA TAXA POLO OUTORGAMENTO DE LICENCIAS URBANÍSTICAS E 
OUTROS SERVIZOS URBANISTICOS 

Artigo 1.- Fundamento e natureza

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, de 2 de abril,
reguladora das Bases de Réxime Local, e de conformidade co disposto nos artigos 15 a 19 do Real Decreto lexislativo 2/2004, de
5 de marzo, polo que se aproba o Texto Refundido da Lei Reguladora das Facendas locais (TRLRFL), reguladora das Facendas
Locais, este Concello establece a Taxa por licencias urbanísticas e outros servizos urbanísticos , que se rexera pola presente
Ordenanza Fiscal, cuxas normas atenden ó previñido nos artigos 20 a 27 e 57 do citado Texto Refundido. 

Artigo 2.- Feito Impoñible 

1.- Constitúe o feito impoñible desta taxa a actividade municipal, técnica e administrativa, tendente a verificar se os actos de
edificación e uso do solo aos que se refiren a Lei 2/2016, de 20 de febreiro de solo de Galicia, e o Decreto 143/2016, de 22 de
setembro,  polo que se aproba o regulamento da antedita Lei, e que se realicen no termo municipal, se axustan ás normas
urbanísticas, de edificación e policía previstas na citada Lei do Solo.

2.- Non estará suxeitas a esta taxa as obras de mero ornato, conservación e reparación que se realicen no interior das vivendas,
a non ser que se trate de obras que pola súa entidade e natureza requiran a presentación de proxectos.

Artigo 3.- Suxeito pasivo

1.- Son suxeitos pasivos contribuíntes as persoas físicas e xurídicas e as entidades a que se refire o artigo 36 da Lei Xeral
Tributaria, que sexan propietarios dos inmobles,  ou titulares de calquera outro dereito real sobre os mesmos nos que se realicen
as construcións, instalacións ou se executen as obras.

2.- En todo caso, terán a condición de substitutos do contribuínte os construtores e os contratistas das obras.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

(artigo 42.b da Lei 40/2015, de 1 de outubro, de Réxime Xurídico do Sector Público)              12

C
V
D
:
 
U
I
t
3
Y
g
e
B
v
U
J
y
W
r
6
b
q
G
M
H

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
M
a
r
í
a
 
d
e
l
 
C
a
r
m
e
n
 
S
e
o
a
n
e
 
B
o
u
z
a
s
 
 
 
(
F
E
C
H
A
:
 
1
3
/
1
1
/
2
0
1
9
 
1
4
:
4
9
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
 
(
F
E
C
H
A
:
 
1
3
/
1
1
/
2
0
1
9
 
1
5
:
0
8
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

exp. 2019/G010/000014

ACTA DE SESIÓN DO PLENO DA CORPORACIÓN MUNICIPAL

Artigo 4.- Responsables

1.- Responderán solidariamente das obrigas tributarias do suxeito pasivo as persoas físicas e xurídicas ás que se refiren os
artigos 38.1 e 39 da Lei Xeral Tributaria.

2.- Serán responsables subsidiarios os Administradores das sociedades e os síndicos, interventores ou liquidadores de quebras,
concursos, sociedades e entidades en xeral, nos supostos e co alcance que sinala o artigo 40 da Lei Xeral Tributaria.

Artigo 5.- Tarifa

A taxa esixirase aplicando as seguintes cotas tributarias:

A) Tramitación de expedientes de obras maiores:
 Se o PEM a efectos do ICIO é superior a 500.000 euros: 194,49 euros.
 Se o PEM a efectos do ICIO é entre 300.000 e 500.000 euros: 176,22 euros.
Se o PEM a efectos do ICIO é entre 180.000 e 300.000 euros: 159,94 euros.
 Se o PEM a efectos do ICIO é inferior a 180.000 euros: 143,67euros.
B) Tramitación expedientes obras menores, colocación carteis, rótulos, valados publicitarios e similares: 72,66 euros.
C)Tramitación de licencias de primeira ocupación ou utilización de edificacións nas que resulten mais dunha vivenda ou

local de utilización separada (por cada vivenda ou local resultante da liquidación): 80,79 euros.
D) Tramitación de licencias de primeira ocupación ou utilización de vivendas ou edificacións unifamiliares nas que a

edificación non sexa susceptible de uso divisible: 97,07 euros.
E) Tramitación de licencias de primeira ocupación ou utilización de naves industriais (por cada unha das resultantes):

148,84 euros. 
F) Tramitación de expedientes de reposición á legalidade nos que non sexa posible a legalización, conducindo á orde de

execución da demolición da obra executada, se a obra deberá ter a consideración de obra maior: 151,81 euros.

G) Tramitación de expedientes de reposición á legalidade nos que non sexa posible a legalización, conducindo á orde de
execución da demolición da obra executada, se a obra deberá ter a consideración de obra menor: 80,79 euros.

Artigo 6.- Beneficios fiscais.

Non serán aplicables outros beneficios fiscais máis cós expresamente previstos nas normas con rango de lei ou os derivados da
aplicación dos tratados internacionais. 

Artigo 7.- Devengo

1.–Devéngase a taxa e nace a obriga de contribuír cando se inicie a prestación do servizo ou a actividade municipal que
constitúe  o seu  feito  impoñible.  A estes  efectos,  entenderase iniciada  dita  prestación  do  servizo  ou actividade  na data  de
presentación da oportuna solicitude da licenza urbanística, se efectúe a comunicación previa ou de prestación do servizo ou
actividade ou no seu caso cando a Administración actúe de oficio.
2.–Cando as obras ou outras actuacións se inicien ou executen sen obter a oportuna licenza, ou sen presentar a correspondente
comunicación previa, a taxa se devengará cando se inicie efectivamente a prestación do servizo ou a actividade administrativa
conducente a determinar se a obra ou actuación en cuestión é ou non autorizable ou conforme ao ordenamento xurídico.
3.–Cando as obras se inicien ou executen en virtude dunha orde de execución municipal, a taxa se devengará cando se inicie
efectivamente a prestación do servizo ou actividade municipal de oficio ou a instancia de terceiro interesado.
4.–A obriga de contribuír, unha vez dada, non se verá afectada de ningún xeito pola concesión da licenza condicionada á
modificación do proxecto presentado.

Artigo 8.- Declaración

1.-  As  persoas  interesadas  na  obtención  dunha  licencia  de  obra  presentarán  previamente  no  Rexistro  Xeral,  a  oportuna
solicitude, acompañando certificado visado polo Colexio Oficial respectivo, con especificación da natureza da obra e o lugar de
emprazamento, na que fará constar o importe estimado da obra, medicións e destino do edificio.

2.- Cando se trate de licencia para aqueles actos nos que non sexa esixible a formulación de proxecto suscrito por Técnico
competente, á solicitude acompañarase un presuposto das obras a realizar, así como unha descripción detallada da superficie
afectada, número de departamentos, materiais a emplear e en xeral das características da obra ou acto cuios datos permitan
comprobar o custo de aqueles.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

3.- Se despois de formulada a solicitude de licencia se modificase ou ampliase o proxecto deberá poñerse en coñecemento da
Administración Municipal, acompañando o novo presuposto ou o reformado e, no seu caso, planos e memorias da modificación
ou ampliación.

Artigo 9º.- Depósito previo e autoliquidación

1. Sen prexuízo do establecido no artigo anterior e a teor da facultade que confire o artigo 26 do Real decreto lexislativo 2/2004,
esixirase o depósito previo do importe da taxa regulada nesta ordenanza, e para este fin o solicitante da licenza procederá a
liquidar o seu importe e ingresar a cantidade resultante. O depósito será aplicado á satisfacción da cota tributaria no momento
de outorgarse a licenza, e efectuarase a correspondente liquidación provisional, con reintegro do seu importe ao interesado se
por causas non imputables a el non chegase a prestarse o servizo.

Se da liquidación practicada resultase unha cota superior ou inferior ao depósito constituído, procederase a requirir o ingreso
da diferenza antes de expedir a licenza, no primeiro caso, e á devolución do exceso, no segundo. Xuntamente co depósito previo
ingresarase o importe estimado dos anuncios que sexa necesario publicar e outros gastos análogos que sexan por conta do
interesado.

2. Nos supostos de presentación de comunicación previa os obrigados tributarios virán obrigados a presentar ante o Concello
autoliquidación segundo o modelo determinado pola Administración municipal e simultaneamente procederá a ingresar na
Tesourería Municipal a cota que resulte. No referido o documento o declarante fará constar todos os elementos da relación
tributaria que sexan necesarios para efectuar a liquidación e realizará a mesma.

3. Quedan excluídas da obriga de constituír depósito previo e no seu caso presentar autoliquidación, aquelas entidades públicas
que, en virtude de lei, están exceptuadas da presentación de fianzas ou depósitos. Este beneficio non supoñerá a exención do
tributo, que deberá ser aboado como requisito previo ao despacho da licenza.

Artigo 10.- Normas de xestión.

1.- Previamente ao outorgamento da licenza efectuarase a liquidación provisional dos dereitos ou taxas que procedesen. As
liquidacións  así  efectuadas  terán  carácter  provisional  ata  que,  unha  vez  rematadas  as  obras,  sexa  comprobado  pola
Administración Municipal o efectivamente realizado, requiríndolles para iso aos interesados as correspondentes certificacións
de obras e  demais  elementos ou datos que se  consideren oportunos.  Á vista do resultado  da comprobación efectuarase a
liquidación definitiva.

2. Nos casos en que as obras se realicen previa presentación de comunicación previa o Servizo de Urbanismo comunicará ós
servizos de Recadación os supostos nos que a autoliquidación inicial non alcanza a totalidade da cota, procedéndose por parte
de Concello a aprobar a liquidación complementaria que corresponda.
3.  Ós  Servizos  Económicos  e  Recadación  remitiráselle  unha copia  dos  actos  de  presentación  de  comunicación  previa  ou
declaración responsable así como de concesión da licenza, co fin de que se comprobe o estrito cumprimento das previsións
consignadas neles en canto teña transcendencia de carácter fiscal. Todos os expedientes que se tramiten,  de oficio ou por
instancia de parte, e que supoñan a revisión ou revogación das liquidacións efectuadas ou a devolución de ingresos, serán
informados polos Servizos Ecónomicos, Recadación e fiscalizadas pola Intervención.
4. As licenzas e comunicacións previas, e as cartas de pagamento ou fotocopias compulsadas dunhas e outras figurarán no lugar
das obras mentres duren estas, para poder ser exhibidas por requirimento dos axentes da Autoridade Municipal.

Artigo 11.- Infraccións e sancións

En todo o relativo á calificación de infraccións tributarias, así como das sancións que ás mesmas corresponda en cada caso,
estarase ó disposto nos artigos 178 e seguintes da Lei Xeral Tributaria.

Disposición final

A presente Ordenanza Fiscal, cuxa redacción definitiva foi aprobada polo Pleno da Corporación en sesión celebrada o 10 de
novembro de 2003, e elevada a definitiva de forma automática pola falla de presentación de alegacións á mesma, entrou en
vigor o mesmo día da súa publicación no Boletín Oficial da Provincia e foi de aplicación a partir do 1 de xaneiro de 2004.
A modificación do Título e dos artigos 1, 2, 5, 6, 9, e 10 foi aprobada inicialmente polo Pleno de data , e entrará en vigor o día
da súa publicación definitiva no Boletín Oficial da Provincia, permanecendo en vigor ate a súa modificación ou derrogación
expresa.

SEGUNDO.- De conformidade co disposto no artigo 17 do Texto Refundido da Lei Reguladora das Facendas Locais o presente
acordo provisional publicarase no Boletín Oficial da Provincia, e exporase ao público durante o prazo de trinta días, durante os
cales os interesados poderán examinalo expediente e presentar as alegacións que consideren oportunas.

De non presentarse alegacións no prazo citado entenderase aprobado definitivamente o acordo provisional sen necesidade de
novo acordo plenario, en caso contrario o pleno resolverá as reclamacións efectuadas.

Entrará en vigor o día da súa publicación definitiva no BOP.”

A secretaria manifesta que da lectura a última para que lle confirmen se é iso a que se votou na Comisión
Informativa e resposta o concelleiro que do BNG que si.

O voceiro de TeGa toma a palabra para preguntar se existe informe xurídico no expediente.

O Sr. Alcalde resposta que existe o que está alí contido.

Pregunta novamente o voceiro de TeGa se é necesario informe xurídico para modificar ou aprobar unha
ordenanza.

O Sr. Alcalde pásalle a resposta a secretaria, quen sinala que si.

O voceiro de TeGa pregúntalle á secretaria se existe tal informe.

A secretaria di que non lle consta tal informe xurídico e lle pregunta ao Sr. Alcalde se a el lle consta.

O Sr. Alcalde di que se non está aí imaxina que non.

O voceiro de TeGa continúa a súa intervención sinalando que propoñen que outro expediente mais que
queda enriba da mesa.

O concelleiro do BNG expresa que en relación á lectura que fixo a secretaria, para aclararse fixo un esforzo
por clasificar por orde de entrada a documentación, pero lle xurdiu a mesma dúbida que a ela, entón existe
unha primeira proposta de alcaldía que se lles traslada con un tipo de letra un pouquiño mais grande e hai o
que recibiron, cre, o día anterior pola tarde, que ten practicamente o mesmo texto, a letra é mais pequena e
cursiva. Escoitando á secretaria di que cre que leu o segundo texto, e observaba que en realidade é o que foi
á Comisión Informativa con algunhas propostas que eles fixeron. Di que si finalmente se vai pedir a retirada
do asunto porque falta un informe xurídico, non fai falla que se siga insistindo no asunto.

Intervén o voceiro de ALVC e anuncia que o seu grupo vai a estar de acordo coa proposta, pero unha vez
mais non poden, se trata dunha ordenanza que a presenta o actual Alcalde pero procede do anterior, que
beneficia a Coristanco e, por tanto, o seu grupo vai estar aí, pero propón que se quede enriba da mesa e se
incorpore o informe xurídico, que está claro que é de obrigado cumprimento.

Toma  a  palabra  o  Sr.  Andrade,  que  di  que  na  Comisión  Informativa,  aínda  que  non  se  mostrou  moi
entusiasta  coa  dinámica  emprendida  de  redución  sistemática  e,  ás  veces  sen  demasiado  rigor,  de
determinados tributos, que son a única fonte fiable que ten o Concello para subsistir, finalmente, escoitando
aos outros grupos e o razoamento que facían foi  asumindo o sentido favorable como para votalo nese
sentido no pleno. Di que con posterioridade, e a través de teléfono, falouse de modificar notablemente algún
dos artigos, ata o punto de que o que contempla as exencións realizar un elenco longo, como dicía o PSOE.
Expresa que non ten ningún inconvinte en volver a escoitar máis sosegadamente e con un texto refundido
que recolla as propostas de todos, pero o problema é que esa coordinación non a hai e non sabe se van ter

que nomear tamén un voceiro da oposición, porque costa moito traballar así, xa que non pode pronunciarse
sobre  o  que  en  catro  ou  cinco  folios  propón  o  PSOE ou  TeGa,  que  tamén  telefónicamente  propoñía
introducir bonificacións para colectivos concretos e igual todo é susceptible de ser acollido, pero hai que
establecer  un  certo  rigor  á  hora  de  recollelo,  xa  que  pode  chegar  a  aprobarse  ordenanzas  fiscais  que
encerran en sí mesmas contradicións insalvables, e senón ao tempo, porque cando se empecen a aplicar xa
se verá se é así ou non.

O concelleiro do PSOE recorda que na Comisión xa deixou claro que vía algún artigo que consideraba
xenérico e realmente o que leu a secretaria era o que se presentou na Comisión, non aparecen ningunha das
súas aportacións, faltaría incluír unha mención ás obras menores e os tramos.

Toma a palabra o concelleiro de CSD que di: ”eu coma sempre son un rebelde sin causa, non, entonces,
escoitando, siempre sucede o mismo, donde está tal informe, donde está. Nós non somos políticos, somos a
xente mais técnica que conozo en, creo que nos ayuntamientos de toda Galicia. Non hai informe xurídico?
Non sei por que, tería que habelo, entonces habrá que preguntarse por que non temos informe xurídico e a
misma secretaria, no, no propio, eh, no propio pleno lle pregunta a usted, coma se usted tivera que facer o
informe xurídico, donde está ese informe xurídico. E aquí creo que é unha cuestión, canto menos graciosa,
porque esto xa foi á Comisión Informativa, xa estuvo dictaminado, xa hai mais dunha semana que todos
sabemos que ven esto, entonces o informe jurídico tamén ten que aparecer e non é que usted teña que
mandar facelo, é que nun ayuntamiento normal xa se sabe que ten que facer informe jurídico, nin siquiera
ten usted que saber que o ten que haber nin o resto de nós. Sólo que que pasa? Que nós aquí temos, por
sorte,  quizás  a  corporación  mais  formada  de  tódalas  corporacións,  insisto,  de  Galicia  ou  de  España,
entonces sabemos tódolos informes que ten que haber. Eu non sei se ten que haber informe nin se non, o
que sei é que Coristanco, cando eu estaba de Alcalde, déronse mais ou menos unhas ochenta e pico licenzas,
entonces, cando xa levaba mais de 10, 15, viña moita xente a reclamar, decir, joba, como pode ser, sobre
todo ós que se lles denegaba, non. Como pode ser, aquí houbo un proxecto concreto, que se denegou de
case medio millón de euros ou algo así, non se pudo dar a licenza e ese señor tivo que pagar 5.000 euros
polo trámite administrativo, que claro, ese señor dixo, joba, esto que é o que está pasando en Coristanco,
non, porque en Carballo páganse 200 euros ou 170 ou o que é unha taxa mais específica, pero aquí sempre
nos olvidamos de se pagou 5.000 euros porque no fondo creo que nos trae a todos floxo porque eu veño
aquí cobro 90 euros, marcho para casa e vou moi contento, pero no, siempre falta un papeliño, falta outro
papeliño, e así nunca avanzamos porque acumulamos temas para plenos siguientes, para plenos siguientes,
para  plenos  siguientes  e  non  avanzamos,  pasounos  coa  obra  pasounos,  ah,  como se  di,  na  Comisión
Informativa pasada con outro tema que non se pudo levar a cabo porque tamén faltaba un expediente e nese
caso non estaba a secretaria. Como xa expliquei na Comisión Informativa, esto é como os albañiles, cando
hai capataces, eh, un albañil va torrando pois teñen que asistir, non é, e que ten dereito ás vacacións, dereito
si, pero tamén hai deberes, están os dereitos e están os deberes. Entonces eu creo que é fundamental, vendo
esto, non, que sentámonos aquí todos, cobramos todos 90 euros, e sin embargo, o traballo dos funcionarios
está sin facer e son funcionarios que entendo teñen tamén o salario acorde ás súas atribucións, pois non sei
que decirlle porque eu, eu como son rebelde sin causa tiraría para adiante e despois se é un acordo nulo pois
xa traeríamolo outra vez co informe jurídico. Porque aquí o que sucede siempre é o mismo, que quen o
paga? Os veciños, aos veciños total que mais nos da que, que paguen 5.000 que paguen 100, Coristanco é o
que temos, pagamos mais que nadie e despois queremos, vimos todos aquí e decimos, vamos a asentar
población, como señores? Como asentamos población se se construye en Carballo 5.000 euros mais barato
unha casa e se denegan a licencia perdo 5.000 euros e quedo tan ancho e non pasa nada porque o alcalde ten
que firmar porque a ordenanza que temos é de 2003. E tamén coincidía aquí co compañeiro do BNG, non,
que dixo, na Comisión Informativa falou da paternidad, eu realmente, eh, podo chegar hoxe aquí e decir hai
que arreglar todas as pistas de Coristanco, facer todas as instalacións de saneamiento e facer todas as obras
de  abastecemento,  entonces  eu  son  o  pai  de  todas  esas  obras  que  vai  facer  usted?  Non.  Realmente

agradézolle desde o meu punto de vista que lle fixera caso a unha necesidad que eu observei,  porque
observei necesidades ao largo xa destes cinco anos e pouco se lle fixo caso, non, como por exemplo, e
parece unha chorrada pero os estores pasamos tres alcaldes por aquí e estaban todos caídos e foi o único que
os puxo. Entonces eu agradecereille as cousas que son boas para o pueblo pero tamén me parece que estar
dilatando siempre o proceso porque falta un papel e porque falta outro papel. Usted non é o culpable de que
no estean hoxe os papeles aquí, busque responsables, eso é o que lle recomendo. Nada mais”.

O voceiro de TeGa di que despois da proposta que fixeron habería que votar e despois abriríase un turno de
intervencións.  Di  que ten que enterdese que calquera  ordenanza ou proxecto deberá  de ir  con tódalas
garantías porque senón despois pasarán cousas coma esa praza de aí ao lado, xa que a Deputación ía pagar
pero por un defecto que se lle bote un galgo ao diñeiro da subvención,  despois hai que certificar,  por
exemplo as obras, e cando chega o momento de certificación se non están os papeliños despois ninguén
certifica, porque ninguén pon a man no lume polo responsable político que osou a votar a favor de algo que
lle estaban dicindo que non podía ser así. E lle recomenda que non vaia por esa vía e lle pregunta se existe
informe xurídico e di que non, e se é necesario que exista informe xurídico para aprobar a ordenanza e di
que si.

O Sr. Alcalde di que eso o dixo a secretaria, que le non dixo tal cousa.

O voceiro de TeGa di que outra cousa é que el lle quera facer caso á secretaria daquela.

O Sr. Alcalde replica que non, que cada un ten as súas facultades e que o único técnico que non hai alí é el,
polo tanto el pregunta e acto seguido fará unha pregunta, que quere que conste en acta a referencia xurídica
a que ten que haber un informe xurídico en relación a ese asunto.

Resposta o voceiro de TeGa o RD 128/2018, do 6 de marzo, o artigo 3.

O Sr. Alcalde pregúntalle á secretaria se se da por boa esa referencia xurídica.

A secretaria di que si e que pensou que lle preguntaba a ela.

O Sr. Alcalde di que si a ela, para que conste en acta a referencia xurídica onde se di, porque “empeza a ser
habitual  a  diferencia  de criterio  entre  distintas  áreas  deste  ayuntamiento e como comprenderá  eu teño
moitas competencias, pero evidentemente cando hai disparidad de criterios entre secretaría e intervención
pois pouco podo facer, mais que tomar nota da proposta dalgún grupo que reitera e recomenda, pois, a
buscar opinións adicionales, non, que nos poidan tranquilizar a todos, porque ao final trátase de tomar,
como moi ben di TeGa, decisións que nos permitan estar tranquilos e que nos permitan aos veciños ter
seguridad jurídica. En eso estamos traballando”.

O resto de grupos di que xa non ten mais que intervir e o Sr. Alcalde continúa dicindo que “en base a un
criterio jurídico de que ten que haber un informe que non está presente, o informe jurídico que non está
presente, eh, eu propoño a retirada do orden do día deste punto i sometelo a debate no próximo pleno. En
todo caso, eh, bueno, miraremos realmente o rigor de si expediente estaba o non estaba completo, pero
bueno, me parece surrealista, surrealista que por parte de, dos distintos departamentos existan este tipo de
incomunicación. Polo tanto, eh, desde esta alcaldía poñeremos los medios para que, para mitigar estas, estas
discrepancias e que veñan pois legitimadas da mellor maneira posible ao pleno”.

A secretaria expresa que quere facer unha apreciación, que ese expediente formouse por unha secretaria
interventora que estivo en acumulación, xa que todo o mundo nomea secretaría e ela incorporouse ese día e

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

deixou constancia do que estaba incluído no pleno, co cal a convocatoria foi o pasado e luns e o expediente
debería estar formado nese momento. A secretaria engade que non lle quedou claro se se vai votar a retirada
ou que quede enriba da mesa o asunto.

O Sr. Alcalde di que se vota a retirada e facerán unha proposta despois do debate dos grupos aportando o
que dicía o portavoz do PSOE e o do BNG.

O voceiro de TeGa di que é algo que é lóxico, está claro, e lle pide, que ao igual que as outras ordenanzas
foron ao pleno co consenso de todos os grupos da oposición e finalmente se sumou o Alcalde, que pase con
esa algo semellante porque eles teñen cousas que aportar a esa ordenanza, pero non se lles invitou a poder
facelo,  polo que antes  de volver  a  levala  a  unha comisión informativa que lles  invite  a todos a  facer
aportacións, polo ben de todos os veciños, a fin de contas.

A continuación se procede á votación da retirada da orde do día, obeténdose o seguinte resultado:

- Votos a favor: 12 (5 PP, 3 TeGa, 2 ALVC, 1 PSOE e 1 CSD).
- Abstencións: 1 BNG.
- Votos en contra: ningún.

Resultando retirado da orde do día.

5.- SOLICITUDE DE DECLARACIÓN DE FESTA DE INTERESE TURÍSTICO DE GALICIA A
FESTA DA PATACA DE CORISTANCO.

A secretaria manifesta, que ao igual que pasou cos outros expedientes, figura unha dilixencia do 25.10.2019
realizada pola auxiliar administrativo Mª Carmen Martínez Muñiz que sinala literalmente:

“DILIXENCIA: Esténdoa eu para facer constar que as propostas de Alcaldía:

- “SOLICITUDE DE DECLARACIÓN DE FESTA DE INTERÉS TURÍSTICO DE GALICIA A FESTA DA PATACA”

- “INICIATIVA EUROPEA DO PACTO DOS ALCALDES PAR AO CLIMA E A ENERXÍA”

Foron ditaminadas favorablemente pola Comisión Informativa de Asuntos do Pleno celebrada o 24 de outubro de 2019”.

Existe unha proposta de acordo do 21.10.2019 que literalmente sinala:

“PROPOSTA DE ACORDO
SOLICITUDE DE DECLARACIÓN DE FESTA DE INTERÉS INTERÉS TURÍSTICO DE GALICIA A FESTA DA PATACA DE
CORISTANCO

Visto o Decreto 4/2015, do 8 de xaneiro de 2015, polo que se regula a declaración de festas de interese turístico de Galicia, de
Vicepresidencia e Consellería Presidencia, Administracións Públicas e Xustiza.

Visto que a Festa da Pataca de Coristanco, cumpre cos requisitos para poder ser declarada festa de interese turístico de Galicia;
esta Alcaldía-Presidencia propón á Comisión informativa de Asuntos do Pleno que en sesión ordinaria adopte o seguinte acordo:

Primeiro: Aprobar a Solicitude de declaración de festa de interese turístico de Galicia a Festa da Pataca de Coristanco.

Segundo:  Comprometerse  á  tramitación  e  xestión  do  presente  acordo  e  o  correspondente  expediente  ante  Vicepresidencia  e
Consellería de Presidencia, Adminsitracións Públicas e Xustiza”.

Non consta o ditame da Comisión Informativa.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

O Sr. Alcalde di que é interesante para Coristanco para promocionar a pataca, o expediente, mais ou menos
ten o contido suficiente para acadar a declaración e fai falla que se adopte o acordo en pleno para solicitar a
declaración.

O voceiro de TeGa di que están totalmente de acordo e lle pide que os expedientes estean completos cando
se realice a convocatoria das sesións, xa que se lles enviou despois e hai unha memoria que está sen asinar,
que ten un grupo de documentos sen orde, tería que ir mais vestido, xa que se un alumno lle presenta así un
traballo o 5 raspadiño.

O voceiro de ALVC expresa que se ratifica no sinalado na Comisión Informativa e rógalle ao Sr. Alcalde
que cando realice as citacións remita a documentación, os expedientes, completos, para que podan levar a
súa proposta.

O concelleiro do BNG expresa vai votar a favor e que considera mais importante que a festa a pataca, no
senso de buscar forma de produción e distribución e de poñela en valor, que é o que acaba dando cartos,
aínda que o aspecto lúdico ten a súa incidencia porque implica mellorar o escaparate, cre que ese ano xa se
mellorou algo. Di que o expediente é susceptible de moitas melloras pero na Xunta está o PP e supón que
será ben acollido.

O concelleiro do PSOE ratifícase no sinalado na Comisión Informativa, di que todo aquelo que favoreza a
veciñanza vai ter o seu apoio e felicita ao Sr. Alcalde pola proposta.

O concelleiro de CSD sinala: “vou ter que falar mal da miña gestión e eso que me fastidia, non, pero é que
aquí chegamos ao límite do absurdo, creo que levamos na festa da pataca 39 anos, 39 anos e nadie, e entre
eles eu, se nos ocurriu esto e ahora criticamos que o documento de 170 follas, pois as fotos non sean as
adecuadas ou justo. Bueno a min paréceme tan absurdo, tan absurdo, que creo que non é o objeto do debate,
o objeto do debate é que vannos dar 50.000 euros e poño por ejemplo o que comentaba ahora o compañero
do BNG, non, o que ten padriño neste pais bautízase. Eu acórdome, cando entrara, xa hai cinco anos, eh,
debíanse, por ejemplo, eh, subvencións que se collían da Xunta de Galicia, naquela hora estaba Antonio
Pensado Plágaro e  as  excusas  que  se  poñían  para  dilatar  o  proceso,  non,  en plan,  non dou tempo de
ejecutala, e poñía, simplemente con que puxera, é que estaba chovendo, anque quentara o sol todos os días,
a  Xunta  non poñía  problema ningún.  E acórdome despois  e  Amancio Lavandeira  pódese acordar,  que
despois Amancio Lavandeira, con, entre comillas, excusas, pero mui ben elaboradas e se cadra a Xunta de
Galicia dicíalle,  no, no,  no, quedaste sin os cartos da obra. Eu teño clarísimo que neste pais  quen ten
padriño bautízase. Ahora mismo ten un partido que está na Xunta de Galicia e con mandar unha folla
chegaba abondo, por eso que criticar as follas paréceme absurdo. Eu neste caso quero que en nombre de
tódolos veciños, non, agradecer que despois de 39 anos a alguien se lle ocurrira esto. Mais que nada son
50.000 euros que veñen para o Ayuntamiento por nada, que permítenlle difundir as patacas, que era o que
comentaba, as patacas véndense, pero non é o mismo vendelas a un euro que vendelas a un euro dez e se se
logra pois por esta, entre comillas, chorrada, pues eu creo que vai ter o voto a favor de todo o mundo, non, a
non ser que bueno, según un artículo dunha lei que eu vou desconocer falte aljo”.

O Sr. Alcalde cédelle a palabra ao voceiro de TeGa que di que despois de semellante exposición maxistral
non ten nada que dicir.

Procédese á votación do asunto, resultando aprobado por unanimidade dos membros presentes a adopción
do seguinte acordo:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

Primeiro: Aprobar a Solicitude de declaración de festa de interese turístico de Galicia a Festa da Pataca de
Coristanco.

Segundo: Comprometerse á tramitación e xestión do presente acordo e o correspondente expediente ante
Vicepresidencia e Consellería de Presidencia, Adminsitracións Públicas e Xustiza.

6.- INICIATIVA EUROPEA DO PACTO DOS ALCALDES PARA O CLIMA E A ENERXÍA.

A secretaria manifesta, que ao igual que pasou cos outros expedientes, figura unha dilixencia do 25.10.2019
realizada pola auxiliar administrativo Mª Carmen Martínez Muñiz que sinala literalmente:

“DILIXENCIA: Esténdoa eu para facer constar que as propostas de Alcaldía:

- “SOLICITUDE DE DECLARACIÓN DE FESTA DE INTERÉS TURÍSTICO DE GALICIA A FESTA DA PATACA”
- “INICIATIVA EUROPEA DO PACTO DOS ALCALDES PAR AO CLIMA E A ENERXÍA”

Foron ditaminadas favorablemente pola Comisión Informativa de Asuntos do Pleno celebrada o 24 de outubro de 2019”.

Existe unha proposta de acordo do 21.10.2019 que literalmente sinala:

“PROPOSTA DE ACORDO INICIATIVA EUROPEA DO PACTO DOS ALCALDES PARA O CLIMA E A ENERXÍA

A Comisión Europea puxo en marcha en 2008 o Pacto dos Alcaldes (Covenant of Mayors), unha iniciativa aberta a todas as
cidades  e  municipios  en  Europa  co  obxectivo  de  involucrar  ás  autoridades  locais  e  aos  cidadáns  no  desenvolvemento  e  a
aplicación da política enerxética da Unión Europea. O Pacto consiste no compromiso das cidades asinantes de ir máis alá dos
obxectivos adoptados para o ano 2020 pola UE para reducir as emisións de CO2 a través de medidas de eficiencia enerxética, de
accións relacionadas coa promoción das enerxías renovables e da mobilidade urbana sostible.

Así, completado o expediente e tendo en conta que esta petición debe ser remitida a maior brevidade posible para que se poida
proceder ao trámite de documentación, e esta Alcaldía-Presidencia propón a Comisión Informativa de Asuntos do Pleno que en
sesión ordinaria adopte o seguinte acordo:

Primeiro: Aprobar a iniciativa europea do pacto dos alcaldes para o clima e a enerxía.

Segundo:  Remitir  o  acordo  plenario  á  Consellería  de  Medio  Ambiente,  Territorio  e  Vivenda  (Dirección  Xeral  de  Calidade
Ambiental e Cambio Climático)”.

Non consta o ditame da Comisión Informativa.

O  Sr.  Alcalde  explica  que  Coristanco  non  figura  no  pacto  de  alcaldes,  que  ten  uns  obxectivos
medioambientais para o Concello, como mais uso de enerxías renovables e menos emisións de Co2 e estar
dentro lles facilita obter axudas para facer investimentos nese ámbito e permitirá facer unha diagnose e folla
de ruta nese ámbito.

O voceiro de TeGa di que tamén faltou documentación no seu momento se lles entregou demasiado tarde, e
examinada non teñen obxección.

Toma a palabra o voceiro de ALVC que di que o seu grupo vai estar de acordo porque pode supoñer un
beneficio para Coristanco, pero entende que coa adhesión hai unha serie de compromisos e hai que facer un
inventario, polo que quere que nese inventario que se vai a realizar  se designe ao menos un representante
de cada grupo.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

O Sr. Andrade di que vai votar favorablemente, aínda que con excepticismo porque xa o Alcalde apuntaba
que parte dunha declaración de intencións, pero esas intencións parecen boas, por iso inicialmente haberá
que apoialas. Sinala que de pouco vai valer si non se completa de iniciativas moito mais concretas e de
concienciación veciñal e social, no que no documento se denomina empoderamento dos cidadáns como
consumidores  activos.  Di  que a  ver  como se  confecciona ese  plan de acción,  que parece un requisito
ineludible e a ver de onde se saca o persoal cualificado para facelo e  a ver se non vai ser moito mais difícil
mobilizar á sociedade civil para cambiar hábitos de consumo.

O representante do PSOE di que vendo o modelo de acordo plenario, hai que definir obxectivos e un plan
ambicioso  a  longo  prazo,  que  vai  mais  aló  dos  mandatos  políticos  e,  como  xa  dixo  na  Comisión
Informativa, espera que sea aprobado por mais grupos políticos, porque a oposición non está solo para
criticar, senón que está tamén para apoiar.

Toma a palabra o concelleiro de CSD para dicir: “neste caso voulle dar un pequeno tirón de orellas, porque,
eh, a verdade é que na Comisión Informativa o debate non foi de contaminar menos ou contaminar mais,
que foi, mais o menos, o que se falou aquí no pleno, non, creo que todos estamos de acuerdo en contaminar
menos.  Na Comisión Informativa liuse a siguiente conclusión que paso a ler, liuse unhas catro veces e a
min seguiume sin quedar claro, e so leo as conclusións e aínda nin de todos os informes porque non teño
moito tempo,  non.  Aquí  hai  un informe de secretaría  que pon:  “De canto antecede cabe concluír  que
procede que se complete o expediente co informe de intervención, para incluírse na sesión plenaria de
31.10.2019, previo ditamen da Comisión Informativa”. Este era o famoso informe que solicitaban todos os
grupos a excepción meu porque estaba aquí a interventora, incluso o portavoz do BNG coincidía con ela en
que non facía falta, pero solicitóuselle o informe e eu dixen naquel momento que solicitar un informe a un
funcionario que di que non fai falta informe é malversación de caudales públicos, más que nada porque
tamos pagándolle á xente por facer nada. Entonces molesteime en mirar o informe que fixo a interventora,
coma siempre as conclusións, porque eu son moi de conclusións e pon: “pódese concluír que neste estado
do expediente non é preceptivo a emisión de informe desta funcionaria”, osea di o que nos dixo oralmente,
pero gastou catro folios, houbo quen os imprimiu, eu non, tuvo que perder tempo e esto si que o quero
poñer en conocimiento de todos os veciños, non. A situación de Coristanco sigue, creo que desde hai moitos
anos, eh, dunha forma lamentable, hai un criterio, que, por cierto, ahora que está a secretaria aquí pódolle
preguntar en que lei se basou, en que artículo, que me conteste para o siguiente pleno se neste non o sabe
para a necesidade do, que conste en acta esa pregunta, e para a necesidade do informe de intervención
cando a outra funcionaria considera que non é necesario. Entonces aquí vese o de siempre, dous, número
par, catro par, ese é o problema porque hai empates, falta outro informe, que é o que quero ter a partir de
ahora e insistín na Comisión informativa e reitérome ahora, creo que é necesario que, eu desconozo os
artículos, non son coma compañeiros que saben or artículos todos, eu non os sei, pero se vexo tres informes
e dous abalan o mismo criterio, pois eu levanto o brazo para dous moi contento, pero si o informe a me di
unha cousa e o informe b me di a opuesta, entre que estamos malgastando recursos tamén, pois vamos
malgastar suficientes e ter un informe c que nos esclareza a min, por ejemplo que teño que levantar o brazo,
pois ir con unha tranquilidad para casa, que vou igual, hombre, pero realmente creo que é o mellor para
todos. Entonces, bueno, a verdade é que quería poñelo en conocimiento que toda a Comisión Informativa
falouse  deste  informe e  non se  falou  de  que  é  para  contaminar  menos  e  realmente  a  min  interésame
contaminar menos porque ahora teño un fillo e quérolle deixar un mundo mellor ca co eu cheguei a el.
Entonces creo que é interesante para tódolos grupos, non. Dito esto creo que nada mais”.

A continuación sométese o asunto a votación, resultando aprobado por unanimidade de todos os presentes o
seguinte acordo:

Primeiro: Aprobar a iniciativa europea do pacto dos alcaldes para o clima e a enerxía.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de

Segundo: Remitir o acordo plenario á Consellería de Medio Ambiente, Territorio e Vivenda (Dirección
Xeral de Calidade Ambiental e Cambio Climático).

7.- CONTROL DA ACTIVIDADE DOS RESTANTES ÓRGANOS DA CORPORACIÓN.

A) RESOLUCIÓNS DE ALCALDÍA DITADAS DENDE O 12/09/2019 (NÚM. 590) ATA O 24/10/2019
(NÚM. 701).

Aos efectos previdos no Regulamento de Organización, Funcionamento e Réxime Xurídico das Entidades
Locais, dáse conta ao Pleno da Corporación das Resolucións ditadas pola Alcaldía-Presidencia dende o
día 12 de setembro de 2019 (número 590) ata o 24 de outubro de 2019 (número 701), que figuran no
Tedec.

O  Sr.  Alcalde  manifesta  que  si  existe  algunha  consideración,  algunha  pregunta,  agradecería  que  se
formule por escrito e el contestaraa con tempo e con rigor.

Intervén o concelleiro de CSD para dicir que el non os liu porque non llos enviaron.

O concelleiro do BNG pregunta se están ante un cambio de criterio, porque en plenos anteriores deu un
turno de palabra, aínda que fora breve, para comentar e fiscalizar a xestión de alcaldía, que se materializa,
precisamente a través dos decretos.

O Sr. Alcalde xustifícase en que era en aras de non estenderse moito mais, e da un turno de palabra.

A continuación, o portavoz de TeGa expresa o seguinte sobre as Resolucións:

- Aprecia que hai moitas dilixencias de secretaría, e lle pediría, vistas esas dilixencias, que tampouco pasa
nada en que esos procedementos se sigan de forma correcta para evitar ditas dilixencias. Di que comezan
a  aparecer  facturas  de  materiais,  ao  mellor  encadenadas,  por  exemplo  material  eléctrico,  o  cal  leva
aparellado  a  que  hai  que  iniciar,  como se  manifestou noutros  plenos,  os  expedientes  de  licitación e
pregunta si  se iniciou algún, porque nalgún decreto aparece tamén o pago da situación do persoal de
limpeza, limpeza e mantemento de vías públicas. Di que esas decisións que toma a través de decreto
quizais sexan urxentes e necesarias de adoptar, pero chega un momento en que esa escusa, como dicían,
de que todos os días chove, ao mellor xa non vale e igual haberá que buscar outra escusa, aínda que non
lles fagan caso con esa outra escusa, como d´cia que lle pasou na Xunta o concelleiro de CSD. Conclúe
que por eso lle recordaba a necesidade de licitación deses contratos, chámeselle auga, persoal de limpeza
de edificios, chámeselle subministro eléctrico. Expresa que se imaxina que aparecerá por aí un decreto,
que tampouco o viu e non sabe se chegou a  bo porto, que era dunha copia dun expediente, de Viaqua, por
se a  xente lle esconde os papeis, que prece que non dan atopado os papeis, e debería ter unha resposta,
porque quería pedir  a maiores outro tema mais,  pero se non lle fan caso,  entregar  papeis para na é
tontería.

O concelleiro de ALVC realiza as seguintes manifestacións neste punto da orde do día:

- Están o veciños de Coristanco de noraboa, que ten poucos días para tomar unha decisión para levar a
cabo a facturación dunha obra que non vai explicar, pero di que que haxa uns veciños que dende o ano
2015 estea esperando para a rede de abastecemento de auga, como son os veciños de Lume de Suso, dálle

a  noraboa  e  di  que espera  que se  apure  porque  é  necesaria  e  por  fin  se  desbloqueou o informe de
intervención.

-  Lle pregunta  pola resolución do expediente 622 referente a unha solicitude da EFA Fonteboa,  que
quedou en incluírse no pleno e non se incluíu. Conclúe que en relación ao resto de facturas llo mandará
por escrito para evitar alargar a sesión.

- Lle recorda ao Sr. Alcalde que quedara en contestarlles sobre a depuradora de Conles, sobre os informes
técnicos, porque esa depuradoras está dende o 14 de xullo sen funcionar, e estaban eses tres tambores sen
funcionar e se lle contestou que estaban funcionando perfectamente, sen estar traballando, e pregunta se
iso  se  comunicou  ao  departamento  correspondente  de  Augas  de  Galicia  e  se  realmente  os  técnicos
informaron que sen traballar esa parte da depuradora esta siga traballando perfectamente se os 20.000 €
que se gastaron foron para ou filtros.

O concelleiro do BNG expresa  que liu os 244 folios e coñece as 11 resolucións, recoñece que a alcaldía
ten que ter un marxe de discrecionalidade e non se vai meter con cada unha das resolucións, pero cre que
é obriga da oposición fiscalizar de xeito xenérico esa labor.  Di que lle vai  facer algúns apuntes que
seguramente lle serán de utilidade:

-  Levan nos últimos plenos nun afán de buenismo exacerbado reducindo os impostos que gravan os
veciños e está ben, pero tamén está ben recordarllle a todos que a nómina do mes de setembro, que xa está
pechada, os gastos de persoal, incluídos os cargos políticos, ascenden a 70.000 € e despois se chega un
momento que vaian vacas flacas ou tempos peores e resulta que nin cubren o gasto de persoal, seguro que
despois todos se lamentan.

- O concello sigue en boa parte xudicializado, e non ten mais que remitirse ao estadillo de gastos que
pagou, onde seguen aparecendo facturas de Antas Hernández, por 968 €, respecto de intervencións, que
non sabe exactamente enn que consistiron, no xulgado de instrución, entende que son causas penais que
non lle afectan directamente ao Sr. Alcalde e son relacionadas cos alcaldes anteriores, outra do mesmo
importe.  Di que segue habendo moitas mais demandas das que debera,  e xa non é que has haxa de
cidadáns. Senón que hai demandas de xente da casa e podería, aínda que lle parece unha indiscreción
neses momento nomealas, pero hai unha, dúas, tres, catro, e nunha delas de funcionarios de carreira da
casa. Engade que é un concello que segue xudicializado e iso é moi malo porque segue dando unha imaxe
nefasta, de que se pelexan incluso dentro, de que gastan os cartos que deberían haberse evitado se moitas
veces se estudara con un pouco mais de rigor o que se está reivindicando e se evitaría que se presentaran
demandas por desestimación por silencio administrativo porque iso quere dicir de que nin sequera se
tomou a molestia, aínda que tiña que facelo, de contestar esas reclamacións. Por último, di que ata cando
se convocou o servizo de asistencia xurídica, do que  Abrahan insiste moito, ata se convocou mal e os que
concorreron acabaron tamén demandando porque entenderon que se procedeu de modo anómalo.

O concelleiro do PSOE pregunta se fan o apartado A, B e C.

O Sr. Alcalde resposta que non, que están no apartado A.

Continúa o concelleiro do PSOE dicindo que sacou adiante bastantes decretos de obras subvencionadas
pola Deputación da Coruña, obras de 2014 e 2015 que por fin ven a luz e di que quería facer referencia ao
626,  que  é  a  achega  da  Deputación  da  segunda  fase  do  POS  2019,  onde  hai  dous  proxectos  para
reparación  de  rúas  e  pistas,  e  lle  pregunta  en  que  se  baseou  para  considerar  que  iso  é  realmente

imprescindible  porque  non  hai  tantos  días  que  sacou  unha  nota  de  prensa  dicindo  que  facían  falta
3.000.000 € para abastecemento de auga e depuración e xa que hai unha achega da Deputación non o
dedica a eso.

O Sr. Alcalde di que tomou nota e xa contestará adecuadamente por escrito.

B) MOCIÓNS.

Non se presenta ningunha moción de urxencia.

C) ROGOS E PREGUNTAS.

O voceiro de Tega realiza as seguintes preguntas, presentadas por rexistro xeral do concello o 31.10.2019:

1- ¿Fixo algunha xestión para as rutas de bus dos estudantes de Coristanco que van aos institutos de Carballo?
Explica que a pregunta é a raíz dun rogo que fixeron no pasado pleno.

2- Di que segundo a prensa tivo varias entrevistas con diferentes Consellerías e cun deles era co Conselleiro de
sanidade,  ao  cal  lle  pedía  a  rehabilitación  integral  do  centro  de  saúde  de  Traba.  Segundo  a  petición  de
rehabilitación integral do centro de saúde de Coristanco, feita ao concelleiro de sanidade (valorando de forma
moi positiva e cunha colaboración total), e tendo en conta o importe aprobado no derradeiro pleno, ¿queda
plenamente satisfeito ca resposta da Consellería e as promesas feitas no seu día?

3- Despois das numerosas xuntanzas cos responsables da Xunta, ¿como é que nos orzamentos da Xunta non
parece ningún céntimo para o Concello de Coristanco?

4-  ¿Que trámite seguiu a xestión dos premios da festa da pataca, xa que vemos que ditos pagos non aparecen
nos decretos?

5- ¿Adaptou as medidas para dar cumprimento o decreto lei sobre control horario? Expresa que cre que tería
unha ferramenta importante para controlar os horarios dos traballadores e por protección de datos ese control
que  estea  depositado  onde  teña  que  estar  e  os  traballadores  seguro  que  estarán  agradecidos  para  evitar
conxeturas. E recorda que non aplicar a lei conleva sanncións.

O concelleiro de BNG di que en plenos pasados formulou preguntas e espera que lle conteste e realiza os
seguintes rogos:

1- Coristanco é un dos poucos concellos da comarca que non dispón dun técnico de cultura, sendo como é
unha das competencias municipais, a pesar de ser das máis esquecidas os últimos anos e sempre está
dotada de cantidades ridículas nos orzamentos en comparación coas que destinan outros concellos, polo
que rógalle que para o ano 2010 que ven realice as actuacións necesarias para crear e convocar a praza de
técnico de cultura, aínda que sexa con carácter interino mentres non se disipan as dúbidas sobre  o camiño
económico do concello.

2- O PEL que se supón que tiña cobertura para o 2019, aínda estase a convocar e a súa efectividade
práctica vai quedar constreñida ao mes de decembro, polo que tendo en conta a probabilidade de que a
Deputación  provincial  volva a  ofrecer  dita  subvención  para  o exercicio seguinte  rógalle  unha maior
previsión e celeridade á hora de facer esas contratacións.

3- Dentro dese PEL ten cabida a contratación dunha praza de auxiliar de biblioteca, chamada con moi
pouco rigor porque realmente non hai oficial ao que auxiliar,  en definitiva, alguén que desempeñe as
funcións que lle son propias. Lle di ao Sr. Alcalde que seguramente pensará ou dirá que hai alguén que se
ocupa diso, pero o certo é que esa praza non existe, ou cando menos, non existe oficialmente cuberta, nin
con persoal propio nin a través de servizo externo. Aclara que di eso, porque lles consta, e non hai mais
que acudir ás redes sociais para comprobalo, que unha veciña está desempeñando na práctica, ademais
con un esforzo e acerto que no vai negar, funcións semellantes ás que a praza debería de comprender. Di
que se realmente o goberno quere marcar distancias co pasado recente lle di ao Sr. Alcalde que cre que vai
sendo hora de cambiar algunhas cousas e desterrar algúns actos nefastos, contrarios a todo principio de
transparencia, de maneira que na páxina de Coristanco se saiba quen é quen dentro do Concello, xa que
todos contribúen  a sostelo e teñen dereito a que se faga de modo regrado, eficaz e ordenado. Lle roga que
sexa quen sexa a persoa que cabe ocupando un posto de traballo, non teñan que estar agochando a súa
identidade e xa vai sendo hora de que se poda presumir de que un ou unha é traballador/a do Concello or
méritos propios, e non porque o pida o pesado do Bloque, senón que é un mandato constitucional.

O concelleiro do PSOE presenta dous rogos:

1- Varios membros desta corporación somos representantes suplentes nos consellos escolares e xa se
realizou algún, polo que lle roga que lle dea copia das actas das sesións.

2- En relación á escola unitaria de Oca, di que vai ler unha carta de que lle chegou dun grupo de pais e
nais:

“Os pais/nais do Cra Coristanco — Santa Comba,máis concretamente dende a aula de Oca queremos
denunciar neste pleno o total abandono por parte do concello do mantenimiento da escola,e o olvido do
proxecto do teito cuberto para recoller os nenos e o parque da escola,do que se leva falando xa 2
anos,parece que se chegara a facer un proxecto, publicarase que se recibira unha subvención e como
pasa con todo neste concello todo queda no olvido e dos cartos nin se sabe.. 
Pero o máis grave e o total  abandono diario que sufre  a escola.Xa dende o exterior o abandono e
evidente:
» Herba sin cortar,  árbores  sin  podar,reixas  soltas  nas  que os  nenos se  colgan,  nunha das árbores
sospeitase que pode haber un niño de velutina,o canalón esta partido por dous sitios,un dos trozos
soportao a farola,e a baixada(coa pouca auga que pode levar)esta a entrada da escola co cal a auga
chega adentro do centro.A pesar das queixas por parte da profesora xa dende o ano anterior,non se pon
solución.Esto ocasiona molestias  diarias  os  nenos e  riscos  diarios,  xa o ano pasado resbalou unha
alumna no recibidor da escola,e sin ir mas lonxe este pasado luns 2 nenas de infantil ortigaron as mans
porque a herba non se cortara..Iso si! O día seguinte foron cortala..
 Dentro a situación todavia empeora:
»Manillas soltas( unha delas a do interior da clase),humidades,enchufes ó descuberto,outros a altura dos
nenos sen a proteccion axeitada,a persiana solta,un dos baños ten a cisterna estropeada,e os dous baños
que hay son de infantil e os nenos de primaria e o profesorado carecen dun baño de tamaño e saída
axeitado. Nas demais escolas ai polo menos un de cada.Isto provoca molestias,atascos,falta de limpieza..
A profesora xa solicitou por varias veces estes arranxos,incluso pediu un bote de pintura para polo
menos senon ai quen o faga poder pintar ela,e nin eso recibiu.. 
Nas últimas semanas  foron varios os cortes de auga sin aviso,e en ningún momento se brindou ningún
tipo de apoio dende o concello,incluso no caso do venres pasado cando a mestra chamou o mesmo  a
resposta foi que non tiñan coñecemento,facilitanlle o número de teléfono do concejal de obras e nn habia
señal,tardaron máis de hora e media en ter resposta,e isto foi a media maña.. Non se pode ter unha
escola sin agua,e  no caso dun corte,avisalo e  proporcionar agua por outros  medios,e  no de avería

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

(artigo 42.b da Lei 40/2015, de 1 de outubro, de Réxime Xurídico do Sector Público)              25

C
V
D
:
 
U
I
t
3
Y
g
e
B
v
U
J
y
W
r
6
b
q
G
M
H

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
M
a
r
í
a
 
d
e
l
 
C
a
r
m
e
n
 
S
e
o
a
n
e
 
B
o
u
z
a
s
 
 
 
(
F
E
C
H
A
:
 
1
3
/
1
1
/
2
0
1
9
 
1
4
:
4
9
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
 
(
F
E
C
H
A
:
 
1
3
/
1
1
/
2
0
1
9
 
1
5
:
0
8
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

exp. 2019/G010/000014

ACTA DE SESIÓN DO PLENO DA CORPORACIÓN MUNICIPAL

igual.Nas funcións da mestra non está ter que traer garrafas da casa porque no concello  non se move un
dedo.
Pero  todavía  nn  se  acaban  aquí  os  problemas,xa  que  nesa  aula  existe  un  problema  eléctrico,
continuamente  saltan  os  automáticos,para  encender  o  proxector  ai  que  apagar  os  radiadores,a
impresora,o ordenador,o wifi...e viceversa..o curso pasado xa arderon 2 radiadores,non se pode enchufar
o deshumificar(o cal ademais perde auga).É evidente o gran risco de incendio que isto supón,ademáis de
afectar no funcionamento da aula e na rutina diaria e as tarefas que se poden desenvolver.
Constanos que a mestra e a directiva solicitaron repetidamente os arranxos necesarios e se avisa das
incidencias,pero ano tras ano a actitude da responsable,que é sempre a mesma a pesar dos diferentes
gobernos,non move un só dedo.Iso sí,tras saber o que iva acontecer hoxe neste pleno acercouse o luns ó
centro.Esperamos que tomara boa nota dos arranxos necesarios e as necesidades que ai,e que poña
arranxo na maior brevedade e poña a escola o día e saque adiante os proxectos, porque os nenos e os
mestres non poden seguir expostos a tantos riscos.
As nais tamén queren poñer en valor o gran esforzo e dedicación por parte da mestra,non só mira pola
educación dos nenos,senón tamén polo seu benestar,dedicando tempo e recursos persoais a mellora da
aula,pena que ano tras ano desde a institución local  non se poña nin un mínimo de interese e que
teñamos que estar hoxe aquí reclamando. O modelo educativo do CRA e un gran modelo a seguir do cal
estamos moi satifeit@s,esperemos que o goberno local siga co exemplo e dea un servicio o mismo nivel”.

A continuación, di que lle preguntaba antes se esas pistas eran urxentes, el cre que queda constatado que
hai cousas mais importantes, que é o futuro de Coristanco, ante os grandes riscos que hai no colexio, lle
roga ao Sr. Alcalde que se reúna  coas nais e pais e tome nota do sinalado.

Tamén presenta unha pregunta:

1-  lle gustaría saber a que vai a adicar 450.000 € que anunciou na prensa con impostos directamente dos
veciños, porque realmente nesa nota de prensa, non sabe se pode ser un erro do periodista, pero eran para
reparar unha rede de abastacemento de auga que tiña ata a carreteira de Santa Comba, cando ese proxecto
xa está aprobado pola Deputación, que ten unha achega de 270.000 € e se está incluíndo neses 450.000 €.

O Sr.- Gerpe di: “quería facer dous rogos moi sencillos, preguntas ningunha e xa vou contestar ao tema
do, do, da máquina de fichar, a min, eu verdadeiramente me fiaba, nunca me preocupou o horario dos
empleados, o que me preocupaba era que tuveran os informes, por ejemplo, porque na escuela de Oca
seguro que hai obras do POS e seguro que falta un papel, porque é o problema de Coristanco, falta un
informe.  Non  me  preocupa  os  horarios  dos  funcionarios,  anque,  bueno  o  que  di  o  compañeiro  de
Terragallega é interesante porque ahora parece ser que hai multas, entonces igual hai que regularizalo,
pero bueno a verdade e que a min, anque estuveran todos na casa si o choio estuvera feito eu non tiña
ningún problema. Dito esto quero facer dous rogos, porque bueno, o choio de alcalde, en Coristanco o
comparo co de ser bombero porque eu fun alcalde, entonces dedicamonos a apagar incendios e, claro, o
que pasa é que eu a informática dábaseme un pouquiño mal e tiña unha libretiña que iba apuntando
cousas e, claro, ahora teño que desempolvala porque hai moitas cousas que me quedaron sin facer porque
tampouco  tuven  tempo.  Entonces,  eh,  aí  atrás  o  compañeiro  do  BNG  e  dita  a  pregunta  hoxe  do
compañeiro de Terragallega, eh, o tema de Aquagest, quedamos aquí nun pleno de abrir unha comisión de
investigación, pois rógolle que, que así o faga, non, e esclarecer por que todos os veciños tuvemos que
pajar 270.000 € e, claro está, non foi gestión súa porque este é un contrato do ano 90 ou así e creo que por
aquel entonces que eu aínda non nacera e usted non gobernaba. E despois teño tamén outro ruego, que,
curioso, que a verdade no, non teño moitos datos porque teño apuntado nunha libretiña, eh, e claro, foi
destas cousas que me quedou aí atrás, pero mira, o 19 de xuño, apuntade,  e que conste en acta, o 19 de
xuño de 2017, co número de registro de entrada 2590, eh, estableceuse unhas prácticas, unhas prácticas de

unha persona, que empezaban o 16 de junio de 2017 e acababan o 30 de septiembre dese mismo ano.
Coincidiu que houbo un cambio de alcalde o 25 de agosto dese ano, é dicir, que desde o 25 de agosto ao
30 de septiembre había un alumno en prácticas en Coristanco. Eu non oigo moi ben, esa é unha realidad.
Os informes jurídicos ás veces cóstame entendelos, os de intervención xa non dijamos, pero ver vexo mui
ben e coincide que nunca vin tal persona, nunca a vin, preguntei, ningún dos compañeiros aquí presentes
a viu, ningún dos miembros do gobierno e estaba no edificio 112,  que é este, creo que é da avenida de
Finisterre e, claro, eu, xa digo, como alcalde, defectos múltiples, pero a vista mui ben. Entonces como
non o vin quero saber que sucediu, se lle deron as prácticas, se non lle deron, porque a ver se vai, se
vamos a ter xente polo mundo con másters sin facer as prácticas. E eso a min é unha cousa que me
preocupa, xa quixen resolver no seu momento, pero xa digo, despois ao día siguiente ven un incendio
mais grande e miras de pagar o lume mais grande e quédanche estas cousas detrás, que me quedaron
moitas que, por supuesto voi seguir traballando en aras de favorecer aos veciños. Entonces estes dous
ruegos mui simples e faga dúas comisións de investigación  e saber que sucediu con esta persona porque a
verdade é que teño as miñas dudas de se logrou se non logrou, se non o logrou moi ben, se o logrou non
entendo donde estaba, entonces, claro, para disipar así as miñas, as miñas dudas e nada mais”.

Toma a palabra o Sr.  Alcalde para dicir  que lle contesta dúas preguntas a TeGa, unha en relación á
situación dos pagos aos traballadores da suba salarial aos traballadores dende xaneiro do 2019, así como a
parte da paga extra de 2012, hai un decreto 675/2019 que aparece un novo pago de atrasos e cre que está
liquidado na nómina de outubro que foi aboada o luns 28.

O voceiro de TeGa dálle a noraboa.

O Sr. Alcalde di que non é mérito del, di que eso forma parte do traballo da xente do Concello. Prosegue
dicindo “en relación á outra pregunta, situación do pago de dietas aos membros da corporación, asistencia
a órganos colexiados pendientes desde xaneiro de 2018. Hai por aí, eh, bueno unha, un artigo que me
citan que ós efectos de pagos de indemnizacións por asistencia a sesións de órganos colexiados, deberá
expedirse  un  certificado  por  parte  de  secretaría  da  corporación,  na  que  debe,  que  debe  remitirse  a
intervención para a súa comprobación e pago efectivo, polo tanto si eso é así, eh, bueno, fareime cargo de
que se emita ese informe jurídico, donde se diga canto hai que, bueno, quen asistiu a esas, a esas sesións,
para que se lle poida pagar, evidentemente, á xente que asistiu e non pagarlle ao mellor a alguén que non
hubera vido, non. En relación a unha pregunta que vamos a intentar contestar do Partido Socialista, ahora
mismo existe, dentro das, dentro das sesións de Diputación dous plans que complementariamente suman
arredor de case, al mais de, case 450.000 €. Esos son os recursos propios que falábamos que o Concello,
se é que existen dous proxectos para renovar a tubaxe principal da agua de Coristanco, entonces o que
estaba  falando,  non  sei  o  que  entendiu  nin  o  que  publicou,  nin  o  que  publicou,  a,  os  medios  de
comunicación. Existe un proxecto de, bueno descoñezo as cifras, pero algo así como totalizan en torno a
450.000 € i refírense aos tramos de tubería, eh, principal entre el depósito da auga i, aí, á rotonda de
Carrefour, polo tanto non lle, non estamos falando de impostos nin recursos dos veciños de Coristanco,
senón estamos falando de invertir os recursos que están aprobados por parte da Diputación Provincial da
Coruña. I en relación ao tema de, de ejecución de esa, desas axudas pendientes de, de resolver desde o
ano 14, o que estamos é iniciando os expedientes por orden. Estamos sacando por orden desde o ano 14,
intentando sacar por orden desde o ano 14, non porque sea a cuestión mais prioritaria moitas veces, que
hai outras que son mais prioritarias, pero son os que mais riesgo teñen de perderse porque hai prazos que
rematan  agora,  osea  temos  prazos  para  ejecutar  distintas  obras,  entón  o  que  intentamos  foi  que
prevalecera, non a pérdida de recursos, aínda que sabemos que existe algún expediente, que vai na línea
de resolver, eh, o tema das escuelas. De feito, hoxe creo que iniciaron as obras de rehabilitación de tres
unitarias, hoxe concretamente. Os expedientes, os que teñen experiencia en política, saben que levan o
seu tempo, intentáronse facer, armar adecuadamente, quero agradecer á totalidad dos traballadores o seu

esforzo e licitouse tamén a obra do local social de Cereo i no preocuparse, nas próximas fechas sairán
algunhas obras a licitación, eso é bo, un bo síntoma i preocúpame extraordinariamente ter coñecemento
exhaustivo a través desa carta, porque como dixo Abrahan, e teño que recoñecelo aquí publicamente, un
non  ten  conocimiento  da  embergadura  de  todo  o  que  hai  pendiente  no  Concello  de  Coristanco  e,
evidentemente, moitas veces, dedícase a apagar fuegos, i é moito mais efectivo unha, un rogo, de viva
voz, narrando con toda dureza que pode facer unha nai, unhas nais dun centro, que automáticamente de
min arrancarán o maior dos esforzos para enmendar eso o antes posible”.

Toma a palabra a concelleira Clarisa Couto que di: “eu sei que hoxe están traballando alí e hai obras do
POS na  escola  de  Oca,  o  que  pasa  que  bueno,  hai  un  orden  para  levalas,  eu  por  min  estaba  todo
arreglado”.

Pide a palabra o concelleiro do PSOE para dicirlle á Sra. Couto que desas incidencias que lle reflicten na
carta hai anos, non son do ano en curso e do POS en Oca pode ser que haxa e ela leva anos ocupando o
mesmo lugar con diferentes alcaldes e cre que é prioritaria a seguridade dos nenos e das nenas antes que
nada, e cando un pai ou nai pon enriba da mesa, e non o pon para desprestixiar a ninguén, senón en aras
de crítica construtiva e que se faga, e recalca que a seguridade dun neno e unha nena, que son inocentes,
cando hai enchufes á vista, sen tapa, rotos, é moi grave e se pasa algo alí e morre un neno ou unha nena,
despois se botan a man á cabeza. Di que se hai obras do POS cando cheguen e se liciten fanse, pero cre
que hai cousas puntuais que hai que arranxar.

O Sr. Alcalde di que anotado.

E non sendo máis os asuntos a tratar, levántase a sesión cando son as 21 horas e 52 minutos do día 31 de
outubro de 2019, do que como Secretaria dou fe e certifico, asinando electronicamente e dando o visto bo
o Alcalde, Juan Carlos García Pose

